
ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ  
ᑲᑐᔾᔨᖃᑎᒌᑦ

ᐊᕐᕌᒍᑕᒫᖅ ᐅᓂᑉᑳᖅ 
2014-2015

ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ ᐱᓕᕆᖃᑎᒌᖕᓂᐅᔪᖅ 
ᑲᑎᕐᒪᔪᑦ ᒐᕙᒪᒃᑯᓐᓄᑦ 
ᐊᕕᒃᑐᖅᓯᒪᔪᑦ, ᐃᓄᐃᑦ 
ᑲᑐᔾᔨᖃᑎᒌᑦ, ᒐᕙᒪᒃᑰᓕᖓᖏᑦᑐᑦ 
ᑲᑐᔾᔨᖃᑎᒌᑦ, ᐊᒪᓗ ᓇᖕᒥᓂᖃᖅᑐᑦ 
ᐱᓕᕆᖃᑎᒌᒃᑐᑦ ᐱᕚᓪᓕᖅᑎᑦᑎᓂᕐᒧᑦ 
ᓂᕿᖃᑦᑎᐊᖅᑎᑦᑎᓂᕐᒥᒃ ᓄᓇᕗᒻᒥᑦ.  
ᑲᑐᔾᔨᖃᑎᒌᑦ ᐱᙳᖅᑎᑕᐅᓚᐅᖅᑐᑦ 
ᔫᓂ 2012-ᒥᑦ ᐱᕙᓪᓕᐊᓂᕐᒧᑦ 

ᐊᑯᓂᐅᔪᖅ-ᑕᑭᓂᖓᓄᑦ, ᑲᔪᓯᔪᒥᒃ, 
ᐃᓚᐅᓗᒃᑖᖅᑎᑦᑎᔪᒥᒃ, ᐊᒪᓗ 
ᑕᐃᒪᐅᑎᑦᑐᖕᓇᖅᑐᒃᑯᑦ ᐊᑐᖅᖢᑎᒃ 
ᓂᕿᖃᑦᑎᐊᖅᑎᑦᑎᓂᕐᒧᑦ.  
ᑲᑐᔾᔨᖃᑎᒌᑦ ᐱᓕᕆᐊᒃᓴᖃᕐᓂᕐᒧᑦ 
ᑲᑎᕐᒪᔫᔪᑦ ᓄᓇᕗᒻᒥ ᑲᑎᒪᔨᖏᑦ 
ᐊᔪᖅᓴᕐᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ, 
ᐊᒪᓗ ᐃᒃᓯᕙᐅᑕᖃᖅᖢᑎᒃ ᓄᓇᕗᑦ 
ᒐᕙᒪᒃᑯᓐᓂᑦ ᐊᒪᓗ ᓄᓇᕗᑦ 
ᑐᙵᕕᒃᑯᓐᓂᑦ.

ᑲᑐᔾᔨᖃᑎᒌᓂᑦ 
ᐃᓚᐅᖃᑕᐅᔪᑦ 

2014-2015-ᒧᑦ

2014-2015 ᑲᑎᒪᕐᔪᐊᕐᓂᕐᒧᑦ 
ᐃᓚᒋᔭᐅᔪᑦ 
• ᑯᐊᐸᒃᑯᑦ ᐃᓚᒌᓴᒃᑯᑦ
• ᐊᕐᕕᐊᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ
• ᓄᓇᕗᒻᒥ ᒐᕙᒪᒃᑯᑦ
• ᐱᖅᑯᓯᓕᕆᔨᒃᑯᑦ
• ᐱᕙᓪᓕᐊᔪᓕᕆᔨᒃᑯᑦ
• ᐃᓕᓐᓂᐊᖅᑐᓕᕆᔨᒃᑯᑦ
• ᐊᕙᑎᓕᕆᔨᒃᑯᑦ
• ᒐᕙᒪᓕᕆᔨᒃᑯᑦ

• ᑭᒡᓕᓯᓂᐊᖅᑎᒃᑯᑦ
• ᖃᑕᙳᑎᒌᓕᕆᔨᒃᑯᑦ
• ᑮᓇᐅᔭᓕᕆᔨᒃᑯᑦ
• ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ
• ᐃᖅᑲᖅᑐᐃᔪᓕᕆᔨᒃᑯᑦ

• ᐃᓕᑕᖅᓯᓂᖅ - ᓄᓇᕗᒻᒥ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ ᑲᑎᒪᔨᖏᑦ 
• ᐃᓕᓴᖅᓯᕕᒃ ᑲᑐᔾᔨᖃᑎᒌᒃᑯᑦ
• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ
• ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ
• Lateral ᑎᑎᕋᕐᕕᒃ
• ᓂᐅᕕᖅᑎᒃᑯᑦ
• ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ
• ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᑦ
• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ
• ᓄᓇᕗᒻᒥ ᖃᐅᔨᓴᐃᔪᓕᕆᔨᒃᑯᑦ
• ᓄᓇᕗᑦ ᑐᙵᕕᒃᑯᑦ
• ᐱᓕᕆᐊᖅ ᓄᓇᕗᑦ
• ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓂᕐᒥᒃ ᖃᐅᔨᓴᐃᕝᕕᒃ
• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ
• ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ

ᐃᓚᐅᖃᑕᐅᓂᖅ ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ 
ᐃᓱᒪᖅᓱᕐᓂᐅᔪᖅ ᐊᒪᓗ ᐅᒃᑯᐃᖓᑉᓗᓂ ᓄᓇᕗᒻᒦᖓᔪᓄᑦ 
ᑲᑐᔾᔨᖃᑎᒌᓄᑦ ᐅᕙᑉᑎᖕᓂᒃ ᑕᐅᑐᖃᑎᖃᖅᑐᑦ ᓂᕿᖃᑦᑎᐊᕐᓂᕐᒧᑦ 
ᓄᓇᕗᒻᒥᑦ.

ᑲᑐᔾᔨᖃᑎᒌᒃᑯᑦ ᑎᑎᕋᕐᕕᖓᑦ
ᐅᑭᐅᖑᓚᐅᖅᑐᒥᑦ, ᐃᑲᔪᖅᑕᐃᓂᖅ ᑲᑐᔾᔨᖃᑎᒌᓄᑦ 
ᑲᔪᓯᓯᒪᔪᖅ ᑲᑐᔾᔨᖃᑎᒌᑦ ᑎᑎᕋᕐᕕᖓᓐᓂᑦ.  ᑎᑎᕋᕐᕕᒃ 
ᖃᓄᐃᓕᐅᖅᑎᑦᑎᖃᑦᑕᖅᑐᖅ ᑲᑐᔾᔨᖃᑎᒌᑦ ᐊᑕᐅᑎᒃᑯᑦ 
ᑕᐅᑐᒐᖓᓐᓂᒃ, ᐃᑲᔪᐃᑉᓗᓂ ᑐᑭᒧᐊᒃᑐᓂᒃ, ᑲᓄᐃᓕᐅᕐᓂᐅᔪᓂᒃ, 
ᐱᒋᐊᖅᑎᑦᑎᑉᓗᓂ ᒪᓂᒪᔪᓂᒃ ᑮᓇᐅᔭᓂᒃ, ᐊᔭᐅᖅᑐᐃᑉᓄᓂ 
ᑐᕌᖓᔪᓂᒃ ᐊᒪᓗ ᐊᑐᐊᒐᓂᒃ ᓯᕗᒻᒧᒃᑎᑦᑎᓂᕐᒧᑦ, ᐊᒪᓗ 
ᐱᕈᐃᑎᑦᑎᑉᓗᓂ ᒐᕙᒪᐅᓕᖓᔪᑎᒍᑦ ᐊᒪᓗ ᐃᓄᐃᑦ ᐱᔪᒪᓂᖏᓐᓂᒃ.

• ᓇᐃᑕᓐ ᐅᐸᑦ
ᑐᑭᒧᐊᒃᑎᑦᑎᔨ
ᐃᓄᓕᕆᔨ ᐊᒻᒪ ᐃᓕᖅᑯᓯᓕᕆᕙᓪᓕᐊᑎᑦᑎᓂᕐᒧᑦ ᓄᓇᕗᒥᑦ
ᓄᓇᕗᑦ ᑐᙵᕕᒃᑯᓐᓄᑦ. 

• ᓕᓐᓯ ᑑᓄ
ᐃᓱᒪᑕᖅ ᐃᓇᖐᓯᒪᔪᖅ
ᐊᔪᖅᓴᕈᓐᓃᖅᐹᓪᓕᕋᓱᐊᖅᑐᓕᕆᔨᒃᑯᑦ
ᖃᑕᙳᑎᒌᓕᕆᔨᒃᑯᑦ
ᓄᓇᕗᑦ ᒐᕙᒪᒃᑯᑦ

• ᐊᐃᑦ ᒪᑲᓇ
ᑐᑭᒧᐊᒃᑎᑦᑎᔨ
ᐊᔪᖅᓴᕈᓐᓃᖅᑎᑦᑎᕚᓪᓕᕐᒧᑦ ᐃᖅᑲᓇᐃᔭᕐᕕᖓᓂᒃ
ᐃᓄᓕᕆᔨᒃᑯᑦ
ᓄᓇᕗᑦ ᒐᕙᒪᖓᓂᒃ 

• ᐋᓚᓴᓐ ᒪᒃᕈᕆ
ᓄᓇᕗᒥᑦ ᓂᕿᑦᑎᐊᕙᓕᕆᔨ
ᐋᓐᓂᐊᖃᕐᓇᖏᑦᑐᓕᕆᔨᒃᑯ
ᓄᓇᕗᑦ ᒐᕙᒪᖓᓂᒃ

• ᓯᐊᕋ ᓴᑕᕼᐊᒻ
ᓄᓇᕗᒥᑦ ᓂᕆᔭᒃᓴᖃᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓ
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ
ᓄᓇᕗᑦ ᒐᕙᒪᒃᑯᓐᓂᒃ 

• ᓴᐃᓚ ᐃᓕᔭᑦ
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᐊᒐᕐᓂᒃ ᕿᒥᕐᕈᔨ
ᐃᓄᓕᕆᓂᖅ ᐃᓕᖅᑯᓯᓕᕆᓂᕐᓗ ᐱᕙᓕᖅᑎᑦᑎᓂᕐᒧᑦ 
ᐃᖅᑲᓇᐃᔭᕐᕕᐊᓂᒃ
ᓄᓇᕗᑦ ᑐᙵᕕᒃᑯᑦ

ᓇᓗᓇᐃᖅᓯᒪᔪᑦ 
ᖃᓄᐃᓕᐅᕐᓃᑦ  

2015-2016-ᒧᑦ

Ongoing support to the Nunavut Food Security Coalition 
is provided by the Coalition Secretariat, including but not 
limited to:
• Natan Obed, Director, Social and Cultural Development 

Department, Nunavut Tunngavik Inc.
• Lindsay Turner, Acting Director, Poverty Reduction 

Division, Department of Family Services, Government of 
Nunavut

• Allison MacRury, Territorial Nutritionist, Department of 
Health, Government of Nunavut

• Sara Statham, Territorial Food Security Coordinator, 
Department of Health, Government of Nunavut

• Shylah Elliott, Health Policy Analyst, Social and Cultural 
Development Department, Nunavut Tunngavik Inc.

ᑲᑐᔾᔨᖃᑎᒌᑦ
ᓄᓇᕗᒻᒥᑦ ᓂᕿᖃᖅᑎᑦᑎᓂᕐᒧᑦ  
ᖃᓄᖅᑑᕈᑎᒥᒃ ᑐᓴᒐᒃᓴᖅ
 “ᐱᓇᓱᐊᕈᓯᕐᒥᑦ, ᑳᖕᓂᕐᒥᒃ ᐅᔾᔨᕈᓱᖕᓂᖅ ᐱᓇᓱᐊᕈᓯᖅ-ᖑᑎᓪᓗᒍ, 
ᐱᕕᐅᔪᖅ ᖃᐅᔨᓴᐃᓂᕐᒧᑦ ᓂᕿᖃᖅᑎᑦᑎᓂᕐᒥᑦ ᐊᖏᔫᓗᒍ 
ᐱᔾᔪᑎᒥᒃ ᐊᖏᔪᒥᒃ ᐱᓂᖃᖅᑐᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒪᓗ 
ᖃᓄᐃᖏᑦᑎᐊᕐᓂᕐᒧᑦ ᐃᓄᖕᓄᑦ... ᑖᒻᓇ ᖃᓄᖅᑑᕈᑎ ᑕᑯᒃᓴᐅᑎᑦᑎᔪᖅ 
ᐱᒻᒪᕆᐅᔪᒥᒃ ᐱᕙᓪᓕᐊᓂᕐᒥᒃ ᐱᓕᕆᐊᖑᔭᕆᐊᖃᖅᑐᖅ 
ᐱᓪᓗᐊᕕᐅᓂᖓ ᐊᒃᓱᕈᕐᓇᖅᑐᖅ ᓂᕿᖃᖅᑎᑦᑎᓂᖅ ᓄᓇᕗᒻᒥᑦ 
ᐃᓄᖕᓄᑦ ᓄᓇᓕᑉᑎᖕᓄᓪᓗ ᑎᑭᑕᐅᖃᑦᑕᖅᑐᖅ.”

ᑎᐅᕆ ᐊᐅᑦᓚ, ᐃᒃᓯᕙᐅᑕᖅ, ᐃᓄᐃᑦ ᑕᐱᕇᑦ ᑲᓇᑕᒥᑦ, ᒪᐃ 5, 2014

ᑲᑐᔾᔨᖃᑎᒌᑦ ᓴᖅᑭᑦᑎᓚᐅᖅᑐᑦ ᓄᓇᕗᒻᒥᑦ ᓂᕿᖃᖅᑎᑦᑎᓂᕐᒧᑦ 
ᖃᓄᖅᑑᕈᑎᒥᒃ ᐊᒪᓗ ᖃᓄᐃᓕᐅᕐᓂᕐᒧᑦ ᐸᕐᓇᐅᑎᒥᒃ  
2014-16 ᒪᐃ 5, 2014-ᒥᑦ.  ᐊᑕᐅᑦᑎᒃᑰᓚᐅᖅᑐᖅ ᓯᕗᓪᓕᖅᐹᖅ 
ᐅᑉᓗᖓᓂᑦ ᑳᖕᓂᕐᒧᑦ ᐅᔾᔨᕈᓱᖕᓂᕐᒧᑦ ᐱᓇᓱᐊᕈᓯᕐᒥᑦ, ᐊᕐᕌᒍᑕᒫᑦ 
ᑲᓇᑕᒥᑦ ᐱᓕᕆᐊᖑᖃᑦᑕᖅᑐᖅ ᐅᔾᔨᕈᓱᓕᖅᑎᑦᑎᓂᕐᒥᒃ 
ᐋᕿᒍᖕᓇᖅᑐᒥᒃ ᐃᖢᐃᓗᑕᕐᒥᒃ ᑳᖕᓂᐅᔪᒥᒃ ᑲᓇᑕᒥᑦ.  ᖃᓄᖅᑑᕈᑎ 
ᑕᑯᒃᓴᐅᑎᑦᑎᔪᖅ ᐊᑕᐅᑦᑎᒃᑯᑦ ᑕᐅᑐᒃᑕᐅᔪᒥᒃ ᐱᓇᓱᖕᓂᕆᔭᓗᒃᑖᕗᑦ 
ᐱᓕᕆᐊᖑᔪᖕᓇᕐᒪᑦ ᐊᒪᓗ ᓱᖁᓯᐊᖏᑎᑕᐅᓗᓂ, ᐊᖏᓂᖅᓴᒥᒃ 
ᐊᒃᑐᖅᓯᓂᖃᖅᑐᒧᐊᕐᓂᕐᒧᑦ.  ᖃᓄᖅᑑᕈᑎ ᐊᑯᓂᐅᔪᒥᒃ-ᑕᑭᓂᖓᓄᑦ 
ᖃᓄᐃᓕᐅᖅᑎᑦᑎᓂᐅᔪᖅ ᑎᑎᖅᑲᖅ ᑲᑐᔾᔨᖃᑎᒌᓄᑦ, ᐊᒪᓗ 
ᐃᓚᐅᔪᖅ ᖃᓄᐃᓕᐅᕐᓂᕐᒧᑦ ᐸᕐᓇᐅᑎ 2014-16 ᐅᖃᐅᓯᖃᖅᑐᖅ 
ᖃᓄᐃᓕᐅᕐᓂᐅᔪᓂᒃ ᑲᑐᔾᔨᖃᑎᒌᒃᑯᑦ ᐱᓕᕆᐊᕆᓂᐊᖅᑕᖓᓐᓂᒃ 
ᓇᐃᑐᒥᒃ-ᑕᑭᓂᖓᐅᔪᒥᒃ.  ᖃᓄᖅᑑᕈᑎ ᑕᑯᒃᓴᐅᑎᑦᑎᔪᖅ ᒪᕐᕉᒃ 
ᐅᖓᑖᓄᑦ ᐅᑭᐅᓂᑦ ᐱᓕᕆᖃᑎᒌᖕᓂᐅᔪᒥᑦ, ᐊᒪᓗ ᐅᖃᐅᓯᖃᖅᖢᓂ 
ᖃᓄᐃᓕᐅᕈᑕᐅᔭᕆᐊᖃᕐᓂᖏᑦ ᐱᐅᓯᕚᓪᓕᖅᑎᓐᓂᕐᒧᑦ 
ᓂᕿᖃᖅᑎᑦᑎᓂᖅ ᓄᓇᕗᒻᒥᑦ.  ᖃᓄᖅᑑᕈᑎ ᐊᒪᓗ 
ᖃᓄᐃᓕᐅᕐᓂᕐᒧᑦ ᐸᕐᓇᐅᑎ ᒪᓂᒪᔪᑦ ᑲᑐᔾᔨᖃᑎᒌᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ (www.nunavutfoodsecurity.ca).

• ᐱᓕᕆᖃᑎᒋᔭᐅᔪᑦ:  ᑕᒪᕐᒥᒃ ᑲᑐᔾᔨᖃᑎᒌᒧᑦ ᐃᓚᐅᔪᑦ 
ᑲᑐᔾᔨᖃᑎᒌᑦ

• ᖃᓄᐃᓕᐅᕐᓂᖅ: 2.1 ᑐᓂᐅᖃᐅᑎᒋᓂᖅ ᐊᒪᓗ ᐃᑲᔪᖅᑐᐃᓂᖅ 
ᓄᓇᕗᒻᒥᑦ ᓂᕿᖃᖅᑎᑦᑎᓂᕐᒧᑦ ᖃᓄᖅᑑᕈᑎᒥᒃ.

ᑲᑐᔾᔨᖃᑎᒌᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᑦ 
ᐃᓕᔭᐅᓂᖓ
ᐅᒃᑑᐱᕆ 16, 2014-ᒥᑦ, ᑲᑐᔾᔨᖃᑎᒌᑦ ᖃᐅᔨᑎᑦᑎᓚᐅᖅᑐᑦ 
ᓄᓇᕐᔪᐊᕐᒥᑦ ᓂᕿᒧᑦ ᐅᑉᓗᖅ ᐃᓕᔭᐅᑎᖦᖢᒍ ᓄᑖᑦᑎᐊᖅ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ www.nunavutfoodsecurity.
ca.  ᐊᒥᓱᑦ ᑲᑐᔾᔨᖃᑎᒌᓄᑦ ᐃᓚᐅᔪᑦ ᑲᑐᔾᔨᖃᑎᒌᑦ ᓇᖕᒥᓂᖅ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖃᕋᓗᐊᖅᖢᑎᒃ, ᑲᑐᔾᔨᖃᑎᒌᑦ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᑦ ᐱᓕᕆᐊᖑᓚᐅᖅᑐᖅ ᐋᕿᒃᓯᓂᕐᒧᑦ 
ᐊᑐᖃᑦᑕᐅᑎᓂᖅ ᐃᓂᐅᔪᖅ ᑕᑯᒃᓴᐅᑎᑦᑎᑉᓗᓂ ᐊᑕᐅᑎᒃᑯᑦ, 
ᐊᑕᐅᓯᐅᑦᑕᙱᖔᖅᖢᒍ, ᐱᓇᓱᖕᓂᕆᔭᐅᔪᓂᒃ.  ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᒃ ᑐᓂᓯᔪᖅ ᑐᑭᓯᐅᒪᔾᔪᑎᓂᒃ ᖃᓄᖅᑑᕈᑎᒧᑦ, 
ᐅᖃᐅᓯᖃᖅᑐᖅ ᐃᓚᖏᓐᓂᒃ ᖃᓄᐃᓕᐅᕐᓂᐅᔪᑦ ᐱᓕᕆᐊᖑᔪᑦ 
ᖃᓄᐃᓕᐅᕐᓂᕐᒧᑦ ᐸᕐᓇᐅᑎ 2014-16-ᒥᑦ, ᐊᒪᓗ ᑐᓂᓯᑉᓗᓂ 
ᐱᕝᕕᐅᔪᓂᒃ ᐱᔭᐅᔪᑦ ᑲᑐᔾᔨᖃᑎᒌᒧᑦ ᐊᒪᓗ ᐊᓯᖏᓐᓄᑦ 
ᑲᑐᔾᔨᖃᑎᒌᖑᔪᓄᑦ. 

• ᐱᓕᕆᖃᑎᒋᔭᐅᔪᑦ: ᑕᒪᕐᒥᒃ ᑲᑐᔾᔨᖃᑎᒌᒧᑦ ᐃᓚᐅᔪᑦ ᑲᑐᔾᔨᖃᑎᒌᑦ

ᐱᓕᕆᐊᕆᔪᒪᔭᖓᑦ:  
ᑐᓂᓯᓂᐊᖅᑐᒍᑦ 
ᑕᑯᑎᑦᑎᓂᕐᒥᒃ, 
ᖃᓄᐃᓕᐅᖅᑎᑦᑎᓂᕐᒥᑦ, 
ᐊᒪᓗ 
ᓯᕗᓕᐅᖅᑎᐅᓂᕐᒥᒃ 
ᓄᓇᕗᒻᒥᑦ 
ᓂᕿᖃᖅᑎᑦᑎᓂᕐᒧᑦ 
ᖃᓄᖅᑑᕈᑎᒥᒃ, ᐊᒪᓗ 
ᐊᑐᓕᖅᑎᑦᑎᓂᕐᒥᒃ, 
ᐊᒪᓗ ᖃᐅᔨᓴᐃᓂᕐᒥᒃ 
ᐱᔾᔪᑎᖃᖅᑐᓂᒃ 
ᖃᓄᐃᓕᐅᕐᓂᕐᒧᑦ 
ᐸᕐᓇᐅᑎᓂᒃ.

http://www.nunavutfoodsecurity.ca/
http://www.nunavutfoodsecurity.ca/

• ᖃᓄᐃᓕᐅᕐᓂᖅ: 2.2 ᐋᕿᒃᓯᓗᓂ ᐃᓗᐃᑑᖓᔪᒥᒃ 
ᐅᖃᖃᑎᖃᑦᑕᐅᑎᓂᕐᒧᑦ ᐸᕐᓇᐅᑎᒥᒃ ᓄᓇᕗᒥ 
ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ; 6.1 ᓴᖅᑭᑦᑎᓗᓂ 
ᐅᖃᖃᑎᒌᖕᓂᕐᒧᑦ ᐊᒃᑐᐊᔾᔪᑎᔪᒥᒃ ᑲᑐᔾᔨᖃᑎᒌᓄᑦ ᐊᒪᓗ ᐃᓄᖕᓄ 
ᑐᓂᖃᑦᑕᐅᑎᓂᕐᒧᑦ ᑐᑭᓯᐅᒪᔾᔪᑎᓂᒃ ᓂᕿᖃᖅᑎᑦᑎᓂᕐᒨᖓᔪᓂᒃ 
ᐱᓇᓱᖕᓂᐅᔪᓂᒃ ᐊᒪᓗ ᐱᓕᕆᐊᒃᓴᓂᒃ.

ᑲᑎᒪᔩᑦ ᓂᕿ(ᖃᖏᓐᓂᖅ) ᑲᓇᑕᐅᑉ 
ᐅᑭᐅᖅᑕᖅᑐᖓᓂᑦ
ᐅᐱᕐᖔᒥᑦ 2015-ᒥᑦ, ᐃᓄᖕᓄᑦ ᐊᑐᐊᒐᕐᒧᑦ ᑲᑎᒪᓂᖅ ᐊᒪᓗ 
ᓂᕿᖃᕐᕖᑦ ᑲᓇᑕᒥᑦ ᐱᓕᕆᖃᑎᒌᓚᐅᖅᑐᑦ ᖃᐅᔨᓂᕐᒧᑦ ᒫᓐᓇᐅᔪᖅ 
ᖃᓄᐃᖓᓂᖓ ᖃᐅᔨᒪᓂᕐᒥᒃ ᓄᓇᖃᖅᑳᖅᑐᓄᑦ ᓂᕿᖃᖅᑎᑦᑎᓂᖅ 
ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂᑦ ᐊᒪᓗ ᐅᖃᓪᓗᕆᒃᓴᖅᑎᑦᑎᓗᓂ 
ᐱᔪᒥᓇᓛᓂᒃ ᖃᓄᐃᓕᐅᕈᑎᓂᒃ ᐱᓕᕆᐊᕆᓂᕐᒧᑦ ᓂᕿᖃᙱᓐᓂᖅ 
ᑲᓇᑕᐅᑉ ᐅᑭᐅᖅᑕᖅᑐᖓᓂᑦ, ᐱᓗᐊᖅᑐᒥᑦ ᓄᓇᖃᖅᑳᖅᑐᑦ. 
ᐃᓚᒋᔭᐅᑉᓗᓂ ᐱᕙᓪᓕᐊᓂᐅᔪᖅ, ᐃᓄᖕᓄᑦ ᐊᑐᐊᒐᖅ ᐊᒪᓗ 
ᓂᕿᖃᕐᕖᑦ ᑲᓇᑕᒥᑦ ᑲᑎᒪᓂᖃᕆᐊᓚᐅᖅᑐᑦ ᔭᓗᓇᐃᒥᑦ, 
ᐃᖃᓗᖕᓂᑦ ᐊᒪᓗ ᐋᑐᕚᒥᑦ.  ᑲᑐᔾᔨᖃᑎᒌᑦ ᐱᓕᕆᖃᑎᖃᓛᐅᖅᑐᑦ 
ᐱᓕᕆᐊᒃᓴᒧᑦ, ᐊᒪᓗ ᑲᑎᒪᓂᖃᖅᑎᑦᑎᑉᓗᑎᒃ ᓂᕿ (ᖃᙱᓐᓂᖅ)-
ᒥᑦ ᐅᑭᐅᖅᑕᖅᑐᖅᐸᓯᐊᓂᑦ ᑲᓇᑕᐅᑉ ᒫᑦᓯ 19, 2015-
ᒥᑦ ᐃᖃᓗᖕᓂᑦ.  35 ᐅᖓᑖᓄᑦ ᐃᓚᐅᓚᐅᖅᑐᑦ ᐱᕕᐅᔪᒥᒃ 
ᑐᓂᓯᓂᕐᒧᑦ ᑕᑯᑎᑦᑎᓂᕐᒥᒃ ᐊᔾᔨᐅᖏᑦᑐᒥᒃ ᐱᓪᓗᐊᕕᒃᑐᓂᒃ 
ᐊᒃᑐᖅᓯᔪᑦ ᓂᕿᖃᙱᓐᓂᕐᒥᒃ ᓄᓇᕗᒻᒥᑦ.  ᐅᖃᓪᓗᕆᒃᓴᕐᓂᖅ 
ᑕᐅᑐᒐᖃᓚᐅᖅᑐᖅ ᐱᐅᓯᒋᐊᖅᑎᓐᓂᕐᒧᑦ ᐃᓄᐃᑦ ᓂᕿᖏᓐᓂᒃ 
ᐱᔪᖕᓇᕐᓂᖅ, ᐃᑲᔪᖅᑐᐃᓂᖅ ᐃᓅᓂᕐᒧᑦ ᐊᔪᙱᓐᓂᖅᑖᕐᓂᖅ ᐊᒪᓗ 
ᑐᓂᓯᓂᕐᒥᒃ ᖃᐅᔨᒪᓂᐅᔪᒥᒃ, ᐊᒪᓗ ᓇᓗᓇᐃᕐᓗᒋᑦ ᐱᓕᕆᐊᖏᑦ 
ᓂᐅᕕᐊᒃᓴᖃᖃᑦᑕᖅᑐᐃᑦ ᓂᕿᖃᖅᑎᑦᑎᓂᕐᒧᑦ ᐱᔾᔪᑕᐅᔪᑦ.  

• ᐱᓕᕆᖃᑎᒋᔭᐅᔪᑦ: ᐃᓄᖕᓄᑦ ᐊᑐᐊᒐᒥᒃ ᑲᑎᒪᓂᖅ (ᑲᒪᔨ), 
ᓂᕿᖃᕐᕖᑦ ᑲᓇᑕᒥᑦ, ᑲᑐᔾᔨᖃᑎᒌᒧᑦ ᐃᓚᐅᔪᓗᒃᑖᑦ ᑲᑐᔾᔨᖃᑎᒌᑦ

• ᖃᓄᐃᓕᐅᕐᓂᖅ: 5.1 ᐃᓕᑕᕆᓗᒋᑦ ᐊᒪᓗ ᐃᑲᔪᖅᑐᕐᓗᒍ ᖃᓄᖅ 
ᐊᓯᐊᖑᖅᑎᕆᔪᖕᓇᕐᒪᖔᑕ ᐱᐅᓯᒋᐊᖅᑎᓐᓂᕐᒧᑦ ᓂᕿᖃᖅᑎᑦᑎᓂᖅ 
ᓄᓇᕗᒻᒥᑦ.

ᐃᓄᐃᑦ ᓂᕿᖏᑦ
ᓂᐅᕕᐊᒃᓴᙳᖅᑎᑦᑎᓂᕐᒧᑦ ᐃᓄᐃᑦ  
ᓂᕿᖏᓐᓂᒃ ᐱᓕᕆᐊᖅ
ᐃᓚᖓᑦ ᑲᑐᔾᔨᖃᑎᒌᑦ ᐱᓕᕆᐊᕆᔪᒪᔭᖓᑦ  
ᐃᑲᔪᕐᓗᓂ ᓄᓇᕗᒻᒥᐅᑕᐃᑦ ᓂᕿᖃᑦᑎᐊᖏᓐᓂᕐᒧᑦ 
ᑎᑭᑕᐅᓯᒪᖃᑦᑕᖅᑐᑦ ᓂᕿᑖᕈᖕᓇᖅᑎᓐᓂᕐᒧᑦ.   
ᑲᑐᔾᔨᖃᑎᒌᑦ ᐃᑲᔪᖅᑐᐃᑎᓪᓗᒋᑦ ᑐᓂᖃᑦᑕᐅᑎᓂᕐᒥᒃ 
ᐃᓄᐃᑦ ᓂᕿᖏᓐᓂᒃ, ᐃᒃᐱᒍᓱᖕᓂᖃᕐᒥᔪᑦ ᐃᓱᒪᓕᐊᖏᓐᓂᒃ 
ᐊᒪᓗ ᐱᔪᖕᓇᐅᑎᖏᓐᓂᒃ ᐃᓄᐃᑦ ᓂᐅᕕᕐᓂᕐᒧᑦ ᐊᒪᓗ 
ᓂᐅᕕᐊᒃᓴᖃᕐᓂᕐᒧᑦ ᐃᓄᐃᑦ ᓂᕿᖏᓐᓂᒃ.   
ᓄᓇᕗᒻᒥᑦ, ᖃᑉᓯᐊᕐᔪᐃᑦ ᐊᑐᖅᑕᐅᔪᖕᓇᖅᑐᑦ  
ᓂᐅᕕᕐᓂᕐᒧᑦ ᐊᒪᓗ ᓂᐅᕕᐊᒃᓴᖃᕐᓂᕐᒧᑦ ᐃᓄᐃᑦ  
ᓂᕿᖏᓐᓂᑦ, ᐃᓚᐅᑉᓗᑎᒃ ᓂᐅᕕᐊᒃᓴᖃᕐᓂᖅ,  
ᓂᐅᕕᕐᕕᒃᑎᒍᑦ, ᓂᕿᓕᐅᕐᕕᖕᓄᑦ, ᐊᒪᓗ ᖃᕆᑕᐅᔭᒃᑯᑦ.  
ᑭᓯᐊᓂ, ᑕᒪᒃᑯᐊ ᐊᑐᖅᑕᐅᔪᖕᓇᖅᑐᑦ ᓄᑖᐸᓘᖕᒪᑕ  
ᓄᓇᕗᒻᒧᑦ ᐊᒪᓗ ᒪᓂᒪᐃᓐᓇᖃᑦᑕᙱᖦᓗᑎᒃ ᐃᓄᓗᒃᑖᓄᑦ.  
ᐊᓯᖏᑦ ᐅᑭᐅᖅᑕᖅᑐᒥᐅᑕᐃᑦ, ᐊᑯᓂᐅᓂᖅᓴᖅ 
ᓂᐅᕕᖃᑦᑕᕐᓂᑰᓯᒪᖕᒪᑦ ᐊᒪᓗ ᓂᐅᕕᐊᒃᓴᖃᖃᑦᑕᖅᖢᑎᒃ 
ᐃᓄᐃᑦ ᓂᕿᖏᓐᓂᒃ, ᑲᑐᔾᔨᖃᑎᒌᑯᓪᓗ ᐃᓕᑦᑎᔪᒪᑉᓗᑎᒃ 
ᐊᑐᕐᓂᕆᖃᑦᑕᖅᑕᖏᓐᓂᒃ.  ᐱᔾᔪᑎᖓᑦ ᓂᐅᕕᐊᒃᓴᙳᖅᑎᓐᓂᕐᒧᑦ 
ᐃᓄᐃᑦ ᓂᕿᖏᑦ ᐱᓕᕆᐊᖅ ᖃᐅᔨᓴᐃᓂᕐᒧᑦ ᐊᑯᑭᑦᑑᑉ  
ᐃᓄᐃᑦ ᓂᕿᖏᓐᓂᒃ ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐋᕿᐅᒪᔪᖓᑦ 
ᐊᒪᓗ ᑕᐃᒪᓐᓇᐃᑐᖅ ᐱᐅᖕᒪᖔᑦ ᐊᒪᓗ ᐊᔪᕐᓇᙱᒻᒪᖔᑦ 
ᓄᓇᕗᒻᒥᑦ.  ᖃᐅᔨᒍᑎᒃ ᓄᓇᕗᒻᒥᐅᑕᐃᑦ ᐅᒃᐱᕈᓱᒃᑐᑦ 
ᓂᐅᕕᐊᒃᓴᖃᖃᑦᑕᕐᓂᖅ ᐱᕚᓪᓕᕈᑕᐅᓇᔭᕐᒪᖔᑦ ᒪᓂᒪᓂᖏᑦ  
ᐃᓄᐃᑦ ᓂᕿᖏᑦ, ᑐᓂᓯᑉᓗᓂ ᐱᕈᖅᐸᓪᓕᐊᑎᑦᑎᓂᕐᒧᑦ 
ᐱᕕᖃᕐᓂᐅᔪᓂᒃ ᒪᖃᐃᑎᓄᑦ, ᐊᒪᓗ ᐱᔪᒪᓂᖅᑕᖃᕐᒪᖔᑦ 
ᐊᔾᔨᒌᖏᑦᑐᓂᒃ ᓂᐅᕕᐊᒃᓴᓂᒃ.  ᑭᓯᐊᓂ, ᐃᓱᒫᓘᑏᑦ ᐅᖃᐅᓯᐅᓚᐅᖅᑐᑦ 
ᓄᖑᑉᐸᓪᓕᐊᓂᕐᒧᑦ ᑐᓂᐅᑎᖃᑦᑕᕐᓂᕐᒥᒃ, ᐊᖏᒡᓕᒋᐊᕐᓂᖓ 
ᓂᕐᔪᑏᑦ ᐱᔭᐅᔪᒪᓂᖏᓐᓄᑦ, ᑐᓗᖅᑕᕈᑏᑦ ᒪᖃᐃᓐᓂᕐᒧᑦ, ᐊᒪᓗ 
ᐊᖏᖃᑎᒌᖕᓂᖃᙱᓗᐊᕐᓂᖅ ᖃᓄᖅ ᐱᒋᐊᕆᐊᖃᕐᓂᕐᒧᑦ.  

ᐱᓕᕆᐊᕆᔪᒪᔭᖓᑦ: 
ᐃᑲᔪᖅᑐᐃᓂᐊᖅᑐᒍᑦ 
ᐃᓄᐃᑦ ᓂᕿᖏᓐᓂᒃ 
ᑐᙵᕕᐅᓂᖏᓐᓄᑦ 
ᓂᕿᒋᔭᐅᓂᕐᒧᑦ 
ᓄᓇᕗᒻᒥᐅᓄᑦ

• ᐱᓕᕆᖃᑎᒋᔭᐅᔪᑦ: ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (ᑲᒪᔨ), ᓄᓇᕗᑦ 
ᑐᙵᕕᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐊᕙᑎᓕᕆᔨᒃᑯᑦ, 
ᑮᓇᐅᔭᓕᕆᔨᒃᑯᑦ

• ᖃᓄᐃᓕᐅᕐᓂᖅ: 2001-04-03 ᓄᑖᓂᒃ ᐋᕿᒃᓯᓗᓂ ᐃᓄᐃᑦ 
ᓂᕿᖏᓐᓂᒃ ᓂᐅᕕᖃᑦᑕᕐᓂᕐᒧᑦ ᐊᒪᓗ ᐱᓕᕆᐊᖃᕐᓂᕐᒧᑦ 
ᒪᓕᒃᑕᐅᔪᒃᓴᓂᒃ ᒐᕙᒪᒃᑯᓐᓂᑦ-ᑮᓇᐅᔭᖃᖅᑎᑕᐅᔪᓂᒃ 
ᐊᑐᖅᑕᐅᖃᑦᑕᖅᑐᓂᒃ ᐊᒪᓗ ᑐᕌᖓᔪᓂᒃ.

ᐃᓱᒪᒃᓴᖅᓯᐅᑕᐅᓇᔭᖅᑐᑦ ᓯᕗᒻᒧᖕᓂᕐᒧᑦ ᐃᓚᐅᔪᑦ ᖃᐅᔨᓂᕐᒥᒃ 
ᓂᐅᕕᐊᒃᓴᖃᕐᓂᕐᒧᑦ ᐋᕿᐅᒪᓂᕐᒥᒃ, ᐱᓕᕆᐊᕆᓗᒋᑦ ᐊᔾᔨᒌᖏᓐᓃᑦ 
ᐱᑕᖃᕐᓂᕐᒧᑦ ᐊᒪᓗ ᐱᔭᐅᔪᒪᓂᕐᒧᑦ, ᐋᕿᒃᓯᓂᖅ ᐃᖢᐃᓐᓂᐅᔪᓂᒃ 
ᑕᐅᑐᒃᑕᐅᓂᖏᑦ ᑐᓂᐅᑎᖃᑦᑕᐅᑎᓂᕐᒥᒃ ᓂᐅᕕᐊᒃᓴᖃᖃᑦᑕᕐᓂᕐᒧᑦ 
ᐃᓄᐃᑦ ᓂᕿᖏᓐᓂᑦ, ᐊᒪᓗ ᑐᕌᕐᓗᒋᑦ ᑕᐃᑉᑯᐊ ᐱᔭᕆᐊᖃᓗᐊᖅᑐᑦ.  
ᐅᓂᑉᑳᖅ ᒪᓂᒪᔪᖅ ᑲᑐᔾᔨᖃᑎᒌᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ (www.nunavutfoodsecurity.ca), 
ᐱᕝᕕᐅᖃᑦᑕᖅᑐᓄᙵᕐᓗᓂ.

• ᐱᓕᕆᖃᑎᒋᔭᐅᔪᑦ: ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (ᑲᒪᔨ), 
ᒪᒋᐅ ᓯᓚᑦᑐᖅᓴᕐᕕᒡᔪᐊᖅ, ᓄᓇᕗᑦ ᑐᙵᕕᒃᑯᑦ, ᐊᕙᑎᓕᕆᔨᒃᑯᑦ, 
ᐱᓕᕆᐊᖅ ᓄᓇᕗᑦ

• ᖃᓄᐃᓕᐅᕐᓂᖅ: 1.4.2. ᕿᒥᕐᕈᔪᖅ ᖃᓄᖅ 
ᓂᐅᕕᐊᒃᓴᖃᖃᑦᑕᕐᓂᖅ ᐃᓄᐃᑦ ᓂᕿᖏᓐᓂᒃ ᐊᓯᖏᓐᓂᑦ 
ᐅᑭᐅᖅᑕᖅᑐᒥᑦ ᐊᒃᑐᖅᓯᓂᖃᕐᒪᖔᑦ ᓂᕿᖃᖅᑎᑦᑎᓂᕐᒥᒃ;  
6.4.1 ᐃᓕᑦᑎᓗᓂ ᐊᓯᖏᓐᓂᑦ ᖃᓄᖅ ᐱᖅᑯᓯᒃᑯᑦ ᐃᓅᓯᖃᕐᓂᕐᒥᒃ 
ᐃᑲᔪᖅᑕᐅᔪᖕᓇᕐᒪᖔᑦ.

ᐃᓄᐃᑦ ᓂᕿᖏᓐᓄᑦ ᒪᓕᒃᑕᐅᔪᒃᓴᐃᑦ ᐱᓕᕆᐊᖅ
ᐃᓄᐃᑦ ᓂᕿᖏᑦ ᐱᒻᒪᕆᐅᔪᒥᒃ ᐊᑐᕐᓂᖃᖅᑐᑦ ᓂᕆᖃᑦᑕᖅᑕᖏᓐᓄᑦ 
ᓄᓇᕗᒻᒥᐅᑕᐃᑦ, ᐊᒪᓗ ᓄᓇᕗᒻᒥ ᒐᕙᒪᒃᑯᑦ ᐊᔭᐅᖅᑐᐃᔪᑦ 
ᐊᑐᖅᑕᐅᖃᑦᑕᖅᑐᓂᒃ ᐊᒪᓗ ᑐᕌᖓᔪᓂᒃ ᐃᓄᐃᑦ ᓂᕿᖏᓐᓂᒃ 
ᓂᕆᑎᑦᑎᖃᑦᑕᕐᓂᕐᒧᑦ ᐱᔪᖕᓇᑐᐊᕌᖓᑕ.  ᑭᓯᐊᓂ, ᑐᓴᖅᓯᒪᔪᒍᑦ 
ᑐᓗᖅᑕᕈᑎᖃᖃᑦᑕᕐᓂᖓᓂᒃ ᓂᕆᑎᑦᑎᓂᕐᒧᑦ ᐃᓄᐃᑦ ᓂᕿᖏᓐᓂᒃ 
ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᔪᓄᑦ ᐊᒪᓗ ᓄᓇᓕᖕᒨᓕᖓᔪᓄᑦ 
ᑐᕌᖓᔪᓄᑦ.  ᐃᓚᖏᑦ ᑐᓗᖅᑕᕈᑏᑦ ᓇᓗᓇᖅᑐᖅ ᖃᓄᖅ 
ᐅᓗᕆᐊᓇᙱᑦᑐᒃᑯᑦ ᐱᓂᕐᒥᒃ ᐊᒪᓗ ᓂᕆᑎᑦᑎᓂᕐᒥᒃ ᐃᓄᐃᑦ 
ᓂᕿᖏᓐᓂᑦ.  ᐱᔾᔪᑎᖏᑦ ᐃᓄᐃᑦ ᓂᕿᖏᓐᓄᑦ ᒪᓕᒃᑕᐅᔪᒃᓴᓄᑦ 
ᐱᓕᕆᐊᖅ ᐃᑲᔪᕐᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᐊᒪᓗ ᑐᕌᖓᔪᑦ 
ᑐᓂᓯᖃᑦᑕᕐᓂᕐᒥᒃ ᐃᓄᐃᑦ ᓂᕿᖏᓐᓂᒃ ᑐᓂᓗᒋᑦ ᒪᓕᒃᑕᐅᔪᒃᓴᓂᒃ 
ᐱᓂᕐᒧᑦ, ᑐᖅᑯᖅᓯᓂᕐᒧᑦ, ᓂᕿᓕᕆᓂᕐᒧᑦ, ᐃᒪᓗ ᓂᕆᑎᑦᑎᓂᕐᒧᑦ 
ᐃᓄᐃᑦ ᓂᕿᖏᓐᓂᒃ ᓂᕆᕕᖃᕐᕕᐅᔪᕋᓗᖕᓂᑦ ᓄᓇᕗᒻᒥᓗᒃᑖᖅ.  
ᐱᓕᕆᐊᖅ ᖃᐅᔨᓚᐅᖅᑐᖅ ᐃᓄᐃᑦ ᒪᖃᐃᖃᑦᑕᕐᓂᖏᑦ 
ᐊᒪᓗ ᐊᑐᖔᕈᒪᔭᖏᑦ, ᓂᕐᔪᑏᑦ ᓱᖁᓯᐊᖏᓐᓂᖏᑦ, ᓂᖀᑦ 
ᐅᓗᕆᐊᓇᖏᑎᓐᓂᖏᑦ, ᐊᒪᓗ ᓂᕿᑦᑎᐊᕙᖃᕐᓂᖅ.  ᑲᑐᔾᔨᖃᑎᒌᑦ 
ᐱᐊᓂᓚᐅᖅᑕᖓᑦ ᓯᕗᓪᓕᖅᐸᐅᔪᖅ ᐃᓄᐃᑦ ᓂᕿᖏᓐᓄᑦ 
ᒪᓕᒃᑕᐅᔪᒃᓴᒧᑦ ᐱᓕᕆᐊᖅ, ᐃᓚᐅᔪᖅ ᐱᕙᓪᓕᐊᓂᕐᒧᑦ ᐆᒃᑑᑎᒥᒃ 
ᒪᓕᒃᑕᐅᔪᒃᓴᒥᒃ ᐊᔪᕐᓇᙱᓪᓗᓂ ᐊᒪᓗ ᐅᓗᕆᐊᓇᙱᓪᓗᓂ 
ᓂᕆᕝᕕᖃᖅᑐᓂᑦ ᐊᒪᓗ ᑐᕌᖓᔪᓂᒃ ᓂᕆᑎᑦᑎᓂᕐᒧᑦ ᐃᓄᐃᑦ 
ᓂᕿᖏᓐᓂᒃ ᐱᖅᑯᓯᕆᔭᐅᔪᑎᒎᖓᔪᒥᒃ.  ᑲᑐᔾᔨᖃᑎᒌᑦ 
ᐱᓕᕆᐊᖃᕐᓂᐊᖅᑐᑦ ᑐᒡᓕᖓᓂᒃ ᐱᓕᕆᐊᑉ 2015-16-
ᒥᑦ, ᑭᖑᓪᓕᖅᐹᓕᐅᕆᓂᖃᕐᓗᓂ ᒪᓕᒃᑕᐅᔪᒃᓴᕐᓄᑦ ᐊᒪᓗ 
ᐱᓕᕆᐊᖃᕐᓗᑎᒃ ᐊᑐᖅᑕᐅᔪᖅ-ᐊᔪᕐᓇᙱᓪᓗᓂ ᐱᕝᕕᐅᔪᖕᓇᖅᑐᓂᒃ.

http://www.nunavutfoodsecurity.ca/


ᐆᑎᕆᔾᔪᑏᑦ

ᐅᓗᒥ ᓴᕕᖕᒥᓪᓘᓐᓃᑦ

ᐱᓚᒃᑐᐃᕕᒃ

ᐆᑦᑎᓯᕐᔪᐊᖅ

ᐆᒃᑑᑎᑦ ᐃᕐᖑᓯᑦ

ᐆᒃᑑᑎᑦ ᐊᓘᑎᑦ

ᐊᓘᑦ ᕿᔪᐊᕐᔪᒃ

ᐃᐳᐃᑦᑐᒧᑦ  
ᐅᒃᑯᐃᖅᓯᔾᔪᑎ

	 8-ᓄᑦ ᓂᕆᑎᑦᑎᔪᓐᓇᖅᑐᖅ
	 ᐃᒻᒪᖄ 45 ᒥᓂᑦᔅᓂ ᓴᓇᓗᒍ 
ᐆᓪᓗᒍᓗ

	 ᑖᓐᓇ ᓂᕿᓕᐅᒐᒃᓴᖅ ᑎᒍᔭᐅᓯᒪᔪᖅ 
ᐊᕐᕕᐊᑦ ᖃᓄᐃᖖᒋᑦᑎᐊᕐᓂᕐᒧᑦ ᐅᐸᒐᖓᑕ 
ᓂᕿᓕᐅᕐᓂᕐᒧᑦ ᐱᓕᕆᐊᒃᓴᖓᓂ.

1 ᐊᓘᑎᕐᔪᐊᒥᑦ  
ᐅᖅᓱᖕᒥᑦ

2 ᐸᐅᓐᔅ  
ᓴᐅᓂᖃᙱᑦᑐᒥᑦ 
ᓇᑦᑎᒥᓂᖕᒥᑦ,  
ᓵᒃᓕᑎᕐᓯᒪᔪᑦ (ᐊᓯᐊᓂᒃᓘᓐᓃ 
ᓴᐅᓂᖃᙱᑦᑐᒥᑦ ᓂᕿᒥᑦ)

2  
ᐊᖏᔪᖕᒥᑦ ᐸᐸᒥᑦ,  
ᓇᑲᑎᖅᓯᒪᔪᖅ

1  
ᐊᐃᓂᐊᓐ,  
ᓇᑲᑎᖅᓯᒪᔪᖅ

1 ᐃᐳᐃᑦᑐᐊᓛᖅ (19 oz)  
ᐊᒡᒍᖅᓯᒪᔪᑦ ᑐᒫᑐᑦ

½ ᐃᕐᖑᓯᖅ  
ᓱᑲᖅ ᑲᔪᖅ

1 ᐊᓘᑎᕐᔪᐊᖅ  
ᒪᔅᑕᑦ

1 ᐊᓘᑎᕐᔪᐊᖅ  
ᓯᓕ ᐸᓂᖅᑐᖅ

1  
ᐆᓚᐃᓐᓂᓯᕐᔪᐊᖅ,  
ᐅᐊᓴᕐᓯᒪᔪᖅ ᓇᑲᑎᖅᓯᒪᔪᕐᓗ

ᓰᕐᓇᐅᔭᖅᑐ 
ᓇᑦᑎᒥᓂᖅ 
ᓵᑦᑑᔭᖅᓯᒪᔪᖅ

ᐃᓚᑰᙱᑦᑐᒥᒃ ᓂᕆᔪᒪᔪᖃᖅᐸᑦ,  
ᐊᓛᓰᕐᒥᒃ ᐃᓚᓗᒍ!

ᖃᐅᔨᒪᓗᒍ

ᑖᓐᓇ ᐱᕕᒃᓴᐅᔪᖅ ᓴᓇᔭᐅᓯᒪᔪᖅ 
ᑮᓇᐅᔭᓂᒃ ᑐᓂᔭᐅᓂᒃᑯᑦ 

ᖃᓄᐃᖖᒋᑦᑎᐊᕐᓂᕐᒧᑦ ᑲᓇᑕᒥ 
ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᖃᓄᐃᖖᒋᑦᑎᐊᕐᓂᕐᒧᑦ 

ᐃᖅᑲᓇᐃᔭᕐᕕᖓᓂ ᑲᓇᑕᒥ.

ᐃᓚᒃᓴᑦ

ᓂᐅᕕᖅᑎᓂᑦ ᓂᐅᕕᐊᖑᔪᑦ ᓂᖀᑦ
ᐃᒐᓂᕐᒧᑦ ᒪᓕᒃᑕᐅᔪᒃᓴᓄᑦ ᐱᓕᕆᐊᖅ
ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᑦ ᖃᐅᔨᓴᖅᑕᐅᓂᖏᑦᑎᒍᑦ, 80% 
ᐃᓄᐃᑦ ᓄᓇᕗᒻᒥ ᐊᑯᑉᓕᕇᓂᒃ ᐃᓄᐃᑦ ᓂᕿᖏᓐᓂᒃ ᐊᒪᓗ 
ᓂᐅᕕᕐᕕᖕᒥᑦ ᓂᐅᕕᐊᖑᔪᓂᒃ ᐱᔪᒪᖃᑦᑕᖅᑐᑦ. ᐃᓄᐃᑦ ᓂᕿᖏᑦ 
ᓂᕿᑦᑎᐊᕙᐅᑎᓪᓗᒍ ᐊᒪᓗ ᐃᓄᐃᑦ ᐊᑯᓂᐊᓗᒃ ᓂᕿᒋᕙᒃᖢᓂᔾᔪᒃ, 
ᓂᐅᕕᕐᕕᖕᓂᑦ-ᓂᐅᕕᐊᖑᔪᑦ ᓂᖀᑦ ᓂᕿᑦᑎᐊᕙᐅᖏᓐᓇᓱᐃᑑᖕᒪᑦ 
ᐊᒪᓗ ᑕᐃᒪᙳᓵᓚᐅᖅᓯᒪᑉᓗᑎᑦ ᓄᓇᕗᒻᒧᑦ.  ᑲᑐᔾᔨᖃᑎᒌᑦ 
ᑐᓴᖅᓯᒪᔪᑦ ᓄᓇᕗᒻᒥᐅᑕᐃᑦ ᐃᓕᑦᑎᔪᒪᔪᑦ ᖃᓄᖅ ᐱᐅᓂᖅᓴᒥᒃ 
ᓂᕈᐊᕈᖕᓇᕐᓂᕐᒥᒃ ᐊᒪᓗ ᐱᓕᕆᐊᖃᕐᓗᑎᒃ ᓂᕿᑦᑎᐊᕙᖕᓂᒃ 
ᓂᐅᕕᕐᕕᖕᒦᑦᑐᓂᒃ, ᑲᑐᔾᔨᖃᑎᒌᑦ ᐱᓕᕆᖃᑎᒌᓚᐅᖅᑐᑦ ᐋᕿᒃᓯᓂᕐᒥᒃ 
ᐊᒪᓗ ᐃᑲᔪᖅᑐᐃᓂᕐᒥᒃ ᒪᒪᕆᔭᐅᔪᓂᒃ ᐊᒪᓗ ᓂᕿᑦᑎᐊᕙᖕᓂᒃ 
ᐃᒐᓂᕐᒧᑦ ᒪᓕᒃᑕᐅᔪᒃᓴᓄᑦ ᐃᓚᒋᔭᐅᓂᕐᒧᑦ ᐃᒐᓂᕐᒧᑦ ᒪᓕᒃᑕᐅᔪᒃᓴᓄᑦ 
ᐱᓕᕆᐊᖅ-ᒧᑦ.  ᑐᕌᒐᖓᑦ ᐃᒪᓐᓇᐃᓪᓗᑎᒃ:

1. ᐱᐅᓯᒋᐊᕐᓗᒍ ᐋᓐᓂᐊᖃᖅᑕᐃᓕᒪᓂᖃᕐᓂᕐᒥᒃ ᐃᑲᔪᖅᑐᐃᓂᖅ 
ᐱᓕᕆᖃᑎᒌᖕᓂᒃᑯᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, 
ᓂᕿᓂᖅ ᓂᐅᕕᐊᒃᓴᖃᖃᑦᑕᖅᑐᑦ, ᐊᒪᓗ ᓄᓇᓕᖕᒥᑦ 
ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ ᐱᓕᕆᔩᑦ.

2. ᐃᑲᔪᖅᑐᐃᓗᓂ ᓂᕿᑦᑎᐊᕙᖕᓂᒃ ᐊᒪᓗ ᓂᕿᓕᕆᔪᖕᓇᕐᓂᕆᔭᐅᔪᑦ 
ᓂᐅᕕᕐᕕᖕᒥᑦ ᐊᒪᓗ ᓄᓇᓕᖕᒦᖓᔪᑦ ᑐᕌᖓᔪᑦ.

3. ᓴᖅᑭᑦᑎᓗᓂ ᐃᒐᓂᕐᒧᑦ ᒪᓕᒃᑕᐅᔪᖕᓇᖅᑐᓂᒃ ᓄᓇᓕᖕᒥᐅᑦ ᐊᒪᓗ 
ᑐᕌᖓᔪᑦ ᐊᑐᕈᖕᓇᖅᑕᖏᓐᓂᒃ.

ᓯᕗᓪᓕᖅᐹᑦ 12-ᖑᔪᑦ ᐃᒐᓂᕐᒧᑦ ᒪᓕᒃᑕᐅᔪᖕᓇᖅᑐᑦ 
ᓴᖅᑭᑕᐅᓚᐅᖅᑐᑦ ᒫᑦᓯ 2015-ᒥᑦ, ᓂᕿᑦᑎᐊᕙᖕᒧᑦ 
ᑕᖅᑭᕆᔭᐅᔪᖅ ᓄᓇᕗᒻᒥᑦ,  ᓄᑖᒥᒃ ᐃᒐᓂᕐᒧᑦ ᒪᓕᒃᑕᐅᔪᒃᓴᒥᒃ 
ᓴᖅᑭᑦᑎᖃᑦᑕᕐᓂᐊᖅᑐᑦ ᑕᖅᑭᑕᒫᑦ ᐅᑭᐅᕆᔭᐅᔪᒥᑦ.  ᐃᒐᓂᕐᒧᑦ 
ᒪᓕᒃᑕᐅᔪᒃᓴᓂᑦ ᐃᓚᐅᔪᖅ ᓂᕆᔭᒃᓴᐃᑦ ᓰᕐᓇᖅᑐᓖᑦ ᐊᑯᑉᓯᖅᑐᖅᓯᒪᔪᑦ 
ᑎᖅᑎᒐᒃᓴᐃᑦ ᐊᒪᓗ ᑰᑰᓰᑦ ᖃᔪᓕᐊᖅ ᐋᐳᓂᒃ ᐃᓚᖃᖅᖢᒍ.  
ᑲᑐᔾᔨᖃᑎᒌᑦ ᓲᕐᓗ ᖃᐅᔨᒋᐊᖅᑎᑦ ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ 

ᖃᐅᔨᓴᖅᑎᒃᑯᑦ ᐊᒪᓗ ᐊᕐᕕᐊᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ 
ᐊᑐᓕᓚᐅᖅᑐᑦ ᐃᒐᓂᕐᒧᑦ ᒪᓕᒃᑕᐅᔪᒃᓴᓂᒃ ᑐᕌᖓᔪᖏᓐᓂᑦ, 
ᓇᓗᓇᐃᖅᓯᔪᖅ ᓴᙱᔪᒥᒃ ᐱᓕᕆᖃᑎᒌᖕᓂᖅᑕᖃᕐᒪᑕ ᑲᑐᔾᔨᖃᑎᒌᑦ.

• ᐱᓕᕆᖃᑎᒋᔭᐅᔪᑦ: ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (ᑲᒪᔨ), 
ᓂᐅᕕᖅᑎᒃᑯᑦ, ᑯᐊᐸᒃᑯᑦ

• ᖃᓄᐃᓕᐅᕐᓂᖅ: 2.2.2 ᐅᑎᖅᑕᖅᑎᓪᓗᒍ ᐊᖏᒡᓕᒋᐊᕐᓗᒍ 
ᐃᒐᓂᕐᒧᑦ ᒪᓕᒃᑕᐅᔪᒃᓴᓄᑦ ᐱᓕᕆᐊᖅ ᓄᓇᕗᒻᒥᓗᒃᑖᖅ

ᐱᓕᕆᐊᕆᔪᒪᔭᖓᑦ: 
ᐃᑲᔪᖅᑐᕐᓂᐊᖅᑕᕗᑦ 
ᓂᕿᑖᖅᑎᑦᑎᖃᑦᑕᖅᑐᑦ 
ᐃᑲᔪᐃᓂᖃᖅᑐᑦ 
ᒪᓂᒪᓂᖏᑦ 
ᐊᑭᑐᓗᐊᖏᖦᓗᑎᒡᓗ 
ᓂᐅᕕᖅᑎᓂᑦ 
ᓂᐅᕕᐊᖑᖃᑦᑕᖅᑐᑦ 
ᓂᖀᓂᒃ 
ᐊᖏᓛᒃᑰᖅᑎᑦᑎᔪᑦ 
ᓂᕿᑦᑎᐊᕙᖕᓂᒃ ᐊᒪᓗ 
ᐱᕈᖅᐸᓪᓕᐊᓂᕐᒧᑦ 
ᐊᑭᖃᖅᑐᓂᒃ 
ᓄᓇᕗᒻᒥᐅᓄᑦ.

ᐅᓂᑉᑳᖅ ᒪᓂᒪᔪᖅ ᑲᑐᔾᔨᖃᑎᒌᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᕐᕕᖓᓐᓂᑦ (www.nunavutfoodsecurity.ca), 
ᐱᕝᕕᐅᖃᑦᑕᖅᑐᓄᙵᕐᓗᓂ.

• ᐱᓕᕆᖃᑎᒋᔭᐅᔪᑦ: ᖃᑕᙳᑎᒌᓕᕆᔨᒃᑯᑦ, 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ. 
ᒐᕙᒪᓕᕆᔨᒃᑯᑦ. ᓄᓇᕗᒻᒥ ᓈᓴᐃᔪᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ.

• ᖃᓄᐃᓕᐅᕐᓂᖅ: 2.4.1 ᕿᒥᕐᕈᓗᒋᑦ ᐱᔾᔪᑕᐅᔪᑦ ᐊᑭᐅᔪᓂᒃ, ᐊᒪᓗ 
ᐱᔭᐅᔪᖕᓇᕐᓂᖏᑦ ᓂᐅᕕᖓᔪᑦ ᓂᖀᑦ ᓄᓇᕗᒻᒥᑦ, ᐊᒪᓗ ᐊᑐᐊᒐᒧᑦ 
ᐊᒪᓗ ᑐᕌᖓᔪᒧᑦ ᐃᒪᓐᓈᖅᑐᐃᓗᓂ.

2015-ᒥᑦ ᓄᓇᕗᒻᒥᑦ ᓂᖀᑦ ᐊᑭᖏᓐᓄᑦ 
ᖃᐅᔨᓴᐃᓂᖅ
ᐃᓄᐃᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᖃᐅᔨᓴᐃᓂᖅ, 
ᐱᖓᓱᐃᑦ ᐱᔾᔪᑕᐅᓗᐊᖅᑐᑦ ᓂᕿᖄᓂᖃᑦᑕᙱᓐᓂᕐᒧᑦ 
ᐱᓕᕆᐊᖃᙱᓐᓂᖅ, ᑮᓇᐅᔭᓕᐅᓗᐊᖏᓐᓂᖅ, ᐊᒪᓗ ᐊᑭᑐᓗᐊᖅᑐᑦ.  
ᖃᐅᔨᒃᑲᓐᓂᕐᓂᐊᕐᓗᓂ ᓱᓇᐅᖕᒪᖔᑕ ᐊᑭᑐᔪᑦ, 2015-ᒥᑦ 
ᓄᓇᕗᑦ ᓂᕿᓂᒃ ᐊᑭᖏᓐᓄᑦ ᖃᐅᔨᓴᐃᓂᖅᑕᖃᓚᐅᖅᑐᖅ 
ᐊᑐᓂ 25-ᖑᔪᓂᑦ ᓄᓇᕗᑦ ᓄᓇᓕᖏᓐᓂᑦ ᒫᑦᓯ 2015-ᒥᑦ.  
ᖃᐅᔨᓴᐃᓂᖅ ᐱᓕᕆᐊᖑᓚᐅᖅᑐᖅ ᐱᓕᕆᖃᑎᒋᑉᓗᒋᑦ ᓄᓇᕗᑦ 
ᓈᓴᐃᔨᒃᑯᖏᓐᓂᕐ ᐊᒪᓗ ᓄᓇᓕᖕᓃᑐᑦ ᒐᕙᒪᒃᑯᓐᓄᑦ ᑲᒪᔨᐅᔪᑦ.  
ᖃᐅᔨᓴᐃᓂᖅ ᑲᑎᖅᓱᐃᓚᐅᖅᑐᖅ ᑐᑭᓯᐅᒪᔾᔪᑎᓂᒃ 133-ᖑᔪᓂᒃ, 
ᐃᓚᐅᑉᓗᑎᒃ 113 ᓂᖀᑦ ᐊᒪᓗ 18 ᓂᕿᐅᖏᑦᑐᑦ.  ᐱᔾᔪᑎᖓ 
ᓈᓴᐃᓂᐅᑉ ᖃᐅᔨᔪᒪᑉᓗᒍ ᐊᑭᖓ ᐃᓅᓇᓱᒃᖢᓂ ᓄᓇᕗᑦ 
ᓄᓇᓕᖏᓐᓂᕐᒥᐅᑕᐅᑉᓗᓂ, ᐊᒪᓗ ᖃᓄᐃᖓᓂᖅᓴᐅᓂᖏᓐᓂᒃ 
ᓄᓇᓕᖕᓂᑦ, ᓄᓇᕗᑦ ᐊᕕᒃᑐᖅᓯᒪᔪᖏᓐᓂᑦ, ᐊᒪᓗ ᑲᓇᑕᓗᒃᑖᒥᑦ.  
ᑲᑐᔾᔨᖃᑎᒌᑦ ᐅᓂᑉᑳᓕᐅᕐᓂᐊᖅᑐᑦ ᐃᓄᓗᒃᑖᓄᑦ ᖃᓄᐃᖓᓂᐅᔪᓂᒃ 
2015-ᒥᑦ ᓄᓇᕗᒻᒥ ᓂᕿᓂᒃ ᐊᑭᖏᓐᓄᑦ ᖃᐅᔨᓴᐃᓂᐅᑉ 2015-
16-ᒥᑦ.  ᖃᑕᙳᑎᒌᓕᕆᔨᒃᑯᑦ ᐊᑐᕐᓂᐊᖅᑕᖓᑦ ᖃᓄᐃᖓᓂᐅᔪᑦ 
ᓂᖃᐃᑐᖅᑎᑦᑎᖃᑦᑕᕐᓂᕐᒧᑦ ᑐᕌᖓᔪᖓᓐᓂᒃ ᐋᕿᒃᓱᐃᕙᓪᓕᐊᓂᕐᒥᑦ 
ᖃᐅᔨᓂᕐᒧᑦ ᓂᕿᓄᑦ ᑮᓇᐅᔭᖅᑖᖑᖃᑦᑕᖅᑐᑦ.

• ᐱᓕᕆᖃᑎᒋᔭᐅᔪᑦ: ᓄᓇᕗᒻᒥ ᓈᓴᐃᔨᒃᑯᑦ (ᑲᒪᔪᑦ), ᒐᕙᒪᓕᕆᔨᒃᑯᑦ
• ᖃᓄᐃᓕᐅᕐᓂᖅ: 2.3.2 ᑐᒃᓯᕋᐅᓯᐅᕐᓗᓂ ᑲᔪᓯᓂᖃᖅᑐᒥᒃ ᓄᓇᕗᒻᒥ 

ᐃᓅᓂᕐᒧᑦ ᐊᑭᐅᔪᒥᒃ ᖃᐅᔨᓴᐃᓂᕐᒥᒃ ᐃᓚᐅᓗᑎᒃ ᓄᓇᕗᓗᑖᕐᒥᑦ 
ᓄᓇᓖᑦ, ᐊᒪᓗ ᖃᐅᔨᓴᐃᓂᖃᕐᓗᓂ ᐱᕝᕕᐅᔪᖅᑕᖃᐅᑦᑎᐊᖅᐸᑦ.

ᐅᓂᑉᑳᖅ ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥᑦ  
ᑲᓇᑕᒥᑦ ᑐᕌᖓᔪᖅ
ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ ᐅᒃᐱᕆᓱᒃᑐᑦ 
ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥᑦ ᑲᓇᑕᒥᑦ (NNC) ᑐᕌᖓᔪᖅ 
ᐊᑑᑎᖃᖅᑐᒥᒃ ᐱᓕᕆᐊᖃᖅᑐᑦ ᓄᓇᕗᑦ ᓄᓇᓕᖏᓐᓂᑦ, ᑭᓯᐊᓂ 
ᐅᒃᐱᕈᓱᖕᒥᔪᑦ ᐊᑐᓕᖅᑎᑕᐅᑦᑎᐊᑲᓐᓂᕐᓂᖅᓴᐅᔪᖕᓇᖅᑐᖅ 
ᐱᔪᒪᓂᕆᔭᖏᓐᓄᑦ ᓄᓇᕗᒻᒥᐅᑕᐃᑦ.  ᒫᑦᓯ 25, 2015-ᒥᑦ, 
ᑲᑐᔾᔨᖃᑎᒌᑦ ᓴᖅᑭᑎᑦᑎᓚᐅᖅᑐᑦ ᐅᓂᑉᑳᒥᒃ ᐊᑎᖃᖅᑐᖅ 
ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥᑦ ᑲᓇᑕᒥᑦ ᑐᕌᖓᔪᖅ, 
ᑕᑯᒃᓴᐅᑎᑦᑎᔪᖅ ᓱᓇᐅᖕᒪᖔᑖ ᑐᕌᖓᔪᑦ ᐊᑐᕐᓂᐅᔪᑦ.  ᐅᓂᑉᑳᖅ 
ᑕᑯᒃᓴᐅᑎᑦᑎᙱᑦᑐᖅ ᒫᓐᓇᓵᖅ ᑐᑭᓯᐅᒪᔾᔪᑎᓂᒃ, ᓲᕐᓗ 
ᖃᓄᐃᖓᓕᕈᑕᐅᓂᖏᑦ ᐅᑭᐊᒃᓵᒥᑦ 2014-ᒥᑦ ᓈᓴᐃᔨᕐᔪᐊᑉ  
ᑲᓇᑕᒥᑦ ᐅᓂᑉᑳᖓ  ᓂᕿᑦᑎᐊᕙᐃᑦ ᐅᑭᐅᖅᑕᖅᑐᒥᑦ ᑲᓇᑕᒥᑦ-
ᒧᑦ, ᑐᓂᓯᔪᖅ ᓄᓇᕗᑦ ᑕᐅᑐᖕᓂᕆᔭᖓᓂᒃ NNC-ᒧᑦ ᑐᕌᖓᔪᒧᑦ 
ᐃᓚᐅᑉᓗᑎᒃ 15-ᖑᔪᑦ ᐱᔾᔪᑎᖃᖅᑐᓂᒃ ᑕᒪᑐᒧᙵ ᐃᒪᓐᓈᖅᑑᑎᓂᒃ 
ᐃᑲᔪᐃᔪᖕᓇᖅᑐᑦ ᐃᓄᖕᓂᒃ ᐅᖃᓪᓗᕆᒃᓴᖅᑎᑦᑎᓂᕐᒧᑦ ᐊᒪᓗ 
ᐃᓱᒪᓕᐅᕆᓂᕐᒧᑦ ᐱᐅᓯᕚᓪᓕᖅᑎᓐᓂᕐᒧᑦ ᑐᕌᖓᔪᖅ.   

http://www.nunavutfoodsecurity.ca/

ᓱᖁᓯᐊᖏᒃᑲᓗᐊᕐᓂᖏᓐᓄᑦ ᐱᕚᓪᓕᖅᓯᓃᑦ ᓂᕿᖃᑦᑎᐊᕐᓂᕐᒧᑦ.  
ᑐᑭᓯᐅᒪᔾᔪᑎᒃᑲᓐᓃᑦ ᒪᓂᒪᔪᑦ ᐊᕐᕕᐊᑦ ᐱᕈᖅᓰᓂᖃᖅᑐᖅ Facebook-
ᒥᑦ ᒪᒃᐱᖅᑐᒐᖓᓐᓂᑦ.

• ᐱᓕᕆᖃᑎᒋᔭᐅᔪᑦ: ᐊᕐᕕᐊᑦ  ᖃᓄᐃᖏᑦᑎᐊᖅᑎᑦᑎᕕᒃ (ᑲᒪᔨ), 
ᓖᕙᐃ ᐃᓕᓐᓂᐊᕐᕕᒃ, ᕿᑎᖅᖠᖅ ᐃᓕᓐᓂᐊᕐᕕᒃ ᐊᒪᓗ ᔮᓐ 
ᐊᕐᓈᓗᒃᔪᐊᖅ ᐃᓕᓐᓂᐊᕐᕕᒃ, ᐳᕆᑎᔅ ᑲᓚᒻᐱᔭ ᓯᓚᑦᑐᖅᓴᕐᕕᒡᔪᐊᖅ, 
ArctiConnecxion

• ᖃᓄᐃᓕᐅᕐᓂᖅ: 3.1.1 ᕿᓂᕐᓗᓂ ᓱᓇᓕᐅᕆᕙᓪᓕᐊᓂᕐᒧᑦ 
ᐃᓱᒪᒃᓴᓂᒃ ᐊᒪᓗ ᐃᓕᓐᓂᐊᕈᑏᑦ ᐃᓕᑕᐅᔪᑦ ᐅᑭᐅᖅᑕᖅᑐᒥᑦ 
ᓂᕿᓕᐅᕆᓂᕐᒥᒃ ᐱᔾᔪᑎᖃᖅᑐᓂᒃ ᐊᓯᖏᓐᓂᑦ ᐅᑭᐅᖅᑕᖅᑐᓂᑦ, 
ᐊᒪᓗ ᑐᓂᐅᑎᖃᑦᑕᕐᓗᒋᑦ ᓄᓇᕗᒻᒥ ᓄᓇᓕᐅᔪᓄᑦ; 3.1.2 
ᐱᓕᕆᖃᑎᒋᓗᒋᑦ ᑲᑐᔾᔨᖃᑎᒌᑦ ᖃᐅᔨᓴᐃᓂᕐᒥᒃ ᐊᒪᓗ 
ᐅᑭᐅᖅᑕᖅᑐᒥᑦ ᓂᕿᓕᐅᖅᐸᓪᓕᐊᓂᕐᒥᒃ.

ᓄᓇᓕᖕᒥᑦ ᓂᕿᓕᐅᕐᓂᖅ
ᐊᕐᕕᐊᓂᑦ ᐱᕈᖅᓰᕕᖕᒧᑦ ᐱᓕᕆᐊᖅ
ᑕᐅᑐᖔᖅᖢᒋᑦ ᑲᓇᑕᐅᑉ ᐊᕕᒃᑐᖅᓯᒪᔪᖏᑦ ᐊᒪᓗ ᐅᑭᐅᖅᑕᖅᑑᑉ 
ᑲᓇᑕᒥᑦ, ᓄᓇᓕᖕᒥᑦ ᓂᕿᓕᐅᕈᖕᓇᕐᓂᕐᒥᒃ ᓄᓇᕗᒻᒥ 
ᑐᑭᓯᓇᓗᐊᖏᑦᑐᖅ.  ᑭᓯᐊᓂ, ᑲᑐᔾᔨᖃᑎᒌᑦ ᐅᒃᐱᕈᓱᒃᑐᑦ 
ᐱᐅᓯᒋᐊᕈᖕᓇᖅᑐᖅ ᓄᓇᓕᖕᒥᑦ ᒪᓂᒪᓂᖏᑦ ᓂᖀᑦ 
ᐊᒪᓗ ᐊᖏᒡᓕᒋᐊᕐᓗᒍ ᐃᖕᒥᖕᓂᒃ-ᐱᔪᖕᓇᕐᓂᕐᒥᒃ ᓄᓇᓖᑦ.  
ᐃᑲᔪᖅᑐᖅᖢᒍ ᑕᒪᓐᓇ, ᐊᕐᕕᐊᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ 
ᒫᓐᓇᓵᖅ ᖃᐅᔨᓴᐃᓂᖃᓚᐅᖅᑐᑦ ᐱᕈᖅᓰᕕᖕᒥᑦ ᐊᕐᕕᐊᓂᑦ.  
ᑕᐅᑐᒐᖓ ᐱᕈᖅᓰᕕᐅᑉ ᐱᕚᓪᓕᖅᑎᓐᓂᕐᒧᑦ ᓄᓇᓕᖕᒥᑦ 
ᐃᑉᔫᑉ ᖃᓄᐃᓐᓂᕆᔭᖓ ᐱᕈᖅᑐᓂᒃ ᐆᒪᑎᑦᑎᔪᖕᓇᕐᓂᐊᕐᒪᑦ 
ᐊᒪᓗ ᐱᐅᓯᕚᓪᓕᖅᑎᓪᓗᒍ ᓄᓇᓕᖕᒥᑦ ᐱᕈᖅᓰᕕᖃᕐᓂᖅ 
ᐊᔪᕐᓇᙱᒻᒪᑦ. ᖃᐅᔨᓴᐃᓂᖅ ᖃᓄᐃᓂᖅᓴᐅᓂᖏᓐᓂᒃ 
ᐊᓂᐊᓂᖏᑦ ᐃᑉᔪᐃᑦ ᐱᐅᓯᑎᑦᑎᖃᑦᑕᕐᒪᖔᑕ ᐆᒪᓂᖃᖅᑐᓂᒃ 
ᐃᓪᓕᕆᑉᓗᒋᑦ, ᖁᐱᕈᐃᑦ ᐱᕈᖅᑎᑦᑎᕕᖃᕐᕕᖕᓂᑦ ᐊᓂᐊᔪᑦ, 
ᕿᖅᑯᐊᑦ, ᐊᒪᓗ ᓂᐅᕕᖅᑕᐅᖃᑦᑕᖅᑐᑦ ᐱᕈᖅᓯᐊᓂᒃ ᐃᑲᔪᕈᑏᑦ.  
ᐱᓕᕆᖃᑎᒋᑉᓗᒋᑦ ᓄᓇᓕᖕᓂᑦ ᐃᓕᓐᓂᐊᕐᕖᑦ, ᐱᕈᖅᓯᐊᑦ 
ᓴᐅᓂᖏᑦ ᐱᕈᖅᓯᖅᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᐅᐱᕐᖔᒃᑯᑦ 
ᐊᒪᓗ ᐊᑐᖅᑕᐅᑉᓗᓂ ᐊᒥᓱᙳᖅᑎᓐᓂᕐᒧᑦ ᐱᕈᖅᓰᕕᒃ 
ᐊᐅᔭᒃᑯᑦ.  ᐅᑭᐊᒃᓵᒃᑯᑦ, ᐱᕈᖅᓯᐊᑦ ᐅᑎᖅᑎᑕᐅᖃᑦᑕᖅᑐᑦ 
ᐃᓕᓐᓂᐊᕐᕕᖕᓄᑦ ᐊᒪᓗ ᐱᕈᖅᐸᓪᓕᐊᑎᖦᖢᒋᑦ.  
ᐃᑲᔪᒃᑲᓐᓂᕈᒪᑉᓗᒋᑦ ᐱᕈᖅᓰᕕᖕᓄᑦ ᐱᓕᕆᐊᖑᔪᑦ, ᐊᕐᕕᐊᑦ 
ᖃᓄᐃᖏᑦᑎᐊᖅᑎᑦᑎᕕᒃ ᐅᖃᖃᑎᖃᖃᑦᑕᖅᑐᖅ ᐊᓯᖏᓐᓂᒃ 
ᐅᑭᐅᖅᐸᓯᖕᒦᑐᓂᒃ ᐱᕈᖅᓰᕕᖕᓂᒃ ᐊᐅᓚᑦᑎᔨᓂᒃ ᐃᖃᓗᖕᓂᑦ, 
ᕗᐊᑦ ᓯᒥᑦᒥᑦ, ᐃᓅᕕᒃᒥᑦ, ᐊᒪᓗ ᔫᑳᓐᒥᑦ ᑐᓂᖃᑦᑕᐅᑎᓂᕐᒧᑦ 
ᐊᑐᖅᑕᖏᓐᓂᒃ ᓄᓇᓕᖕᒥᑦ ᓂᕿᓕᐅᕆᕙᓪᓕᐊᓂᕐᒧᑦ.  ᐊᕐᕕᐊᑦ 
ᖃᓄᐃᖏᑦᑎᐊᖅᑎᑦᑎᕕᒃ ᐱᓕᕆᖃᑎᖃᖅᓯᒪᖕᒥᔪᖅ ᐳᕆᑎᔅ 
ᑲᓚᒻᐱᔭᒥᑦ ᓯᓚᑦᑐᖅᓴᕐᕕᒡᔪᐊᕐᒥᑦ ᐃᓚᒋᑉᓗᒍ ᓯᓚᑦᑐᖅᓴᕐᕕᒡᔪᐊᑉ 
ᐅᑭᐅᖅᑕᖅᑐᒥᑦ ᐸᐅᕐᖓᓗᕿᖏᓐᓂᒃ ᖃᐅᔨᓴᐃᓂᕆᔭᖓᓐᓄᑦ, 
ᐊᒪᓗ ᐃᓕᑕᖅᓯᑉᓗᓂ ᖃᓂᑦᑐᒥᑦ ᐱᕈᖅᑐᐃᑦ ᓈᒻᒪᒃᑑᓂᖏᑦ 
ᐱᔭᐅᖃᑦᑕᕐᓂᖏᓐᓄᑦ.  ᐊᕐᕕᐊᑦ ᖃᓄᐃᖏᑦᑎᐊᖅᑎᑦᑎᕕᒃ 
ᒫᓐᓇᐅᔪᖅ ᐋᕿᒃᓱᐃᔪᖅ ᖃᐅᔨᒋᐊᖃᑦᑕᕐᓂᕐᒧᑦ ᖃᓄᐃᓕᐅᕐᓂᐅᔪᓂᒃ 

ᐱᓕᕆᐊᕆᔪᒪᔭᖓᑦ: 
ᕿᒥᕐᕈᓂᐊᖅᑐᒍᑦ 
ᐊᒪᓗ ᐃᑲᔪᖅᑐᕐᓗᒍ 
ᓄᓇᓕᖕᒥᑦ 
ᓂᕿᓕᐅᕆᔪᖕᓇᕐᓂᕐᒥᒃ 
ᓄᓇᕗᒻᒥᑦ.

• ᖃᓄᐃᓕᐅᕐᓂᖅ: 4.1.3 ᐃᑲᔪᖅᑐᕐᓗᒍ ᐱᕙᓪᓕᐊᓂᖅ ᐊᒪᓗ 
ᐱᓕᕆᐊᕆᓂᖅ ᐃᓕᓐᓂᐊᕐᓂᕐᒧᑦ ᐱᕕᖃᕐᓂᐅᔪᑦ ᐃᓚᐅᑉᓗᑎᒃ 
ᐃᓕᓯᒪᔪᑦ ᐅᖃᓕᒫᓕᕆᓂᖅ 4.2.2 ᐃᑲᔪᐃᓂᖅ ᖃᑕᙳᑎᒌᓂᑦ 
ᐊᒪᓗ ᑭᖑᕚᖑᔪᓄᑦ ᐅᖃᓕᒫᓕᕆᓂᕐᒧᑦ ᑐᕌᖓᔪᑦ.

ᐃᓄᙳᐃᓂᖅ ᐊᖓᔪᖅᑳᑦ ᕿᑐᕐᖓᓕᕆᓂᖅ 
ᑐᕌᖓᔪᖅ
ᐃᓅᓯᕐᒧᑦ ᐊᔪᙱᓐᓃᑦ ᓲᕐᓗ ᓂᕈᐊᖅᖢᓂ ᓂᕿᑦᑎᐊᕙᖕᓂᒃ 
ᐊᒪᓗ ᑮᓇᐅᔭᖅᑑᑎᓕᐅᕆᓂᖅ ᑮᓇᐅᔭᓕᐅᑦᑎᐊᖏᓐᓂᖅ 
ᐱᔾᔪᑕᐅᔪᑦ ᓂᕿᖃᑦᑎᐊᕐᓂᕐᒧᑦ ᓄᓇᕗᒻᒥᑦ.  ᖃᐅᔨᒋᐊᖅᑏᑦ 
ᐋᓂᐊᖃᖅᑕᐃᓕᒪᓕᕆᓂᕐᒧᑦ ᐊᒪᓗ ᐊᕐᕕᐊᑦ 
ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ 
ᑕᒪᒃᑯᓂᙵᑦ ᐊᔪᙱᓐᓂᐅᔪᓂᒃ ᓄᓇᕗᒻᒥᐅᓄᑦ ᐃᓄᙳᐃᓂᖅ 
ᐊᖓᔪᖅᑳᑦ ᕿᑐᕐᖓᓕᕆᓂᖅ ᑐᕌᖓᔪᒃᑯᑦ.  ᑖᑉᓱᒪ ᐱᔾᔪᑎᖓ 
ᐃᑲᔪᐃᓂᕐᒧᑦ ᕿᑐᕐᖓᖃᑎᒌᓂᒃ ᐆᒻᒪᒃᑲᓐᓂᖅᑎᓐᓂᕐᒧᑦ ᐃᓄᙳᐃᓂᖅ 
(ᐃᓄᐃᑦ ᑕᐅᑐᒃᑕᖓᒍᑦ ᕿᑐᕐᖓᖏᓐᓂᒃ ᐱᓕᕆᐊᖃᕐᓂᕐᒥᒃ); 
ᐱᕈᐃᑎᓐᓂᕐᒧᑦ ᐱᓕᕆᐊᖅ ᐊᒥᓱᓂᒃ ᖃᑕᙳᑎᒌᓂᒃ ᐊᒪᓗ 
ᓄᓇᓕᖕᒥᑦ ᐱᕈᐃᓂᖅ ᓄᑕᖅᑲᓂᒃ, ᐊᒪᓗ ᐃᑲᔪᐃᓂᖅ ᒪᒥᓴᕐᓂᕐᒥᒃ.  
ᑐᕌᖓᔪᕐᒥᑦ ᐃᓚᐅᔪᑦ ᓂᕈᐊᕐᓂᕐᒧᑦ, ᐸᕐᓇᐃᓂᕐᒧᑦ, ᐊᒪᓗ 
ᑮᓇᐅᔭᖅᑑᑎᓕᕆᓂᕐᒥᒃ ᐱᐅᔪᓂᒃ ᖃᑕᙳᑎᒌᓄᑦ ᓂᕿᖏᓐᓂᒃ.  
ᑐᕌᖓᔪᖅ ᐃᑲᔪᖅᑐᐃᓂᖃᕐᒥᐅᔪᖅ ᐅᖃᐅᓯᐅᖃᐅᔪᒥᒃ ᐃᒐᓂᕐᒧᑦ 
ᒪᓕᒃᑕᐅᔪᒃᓴᐃᑦ-ᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐱᓕᕆᐊᖑᔪᖅ 
ᐃᓚᑎᖦᖢᒍ ᐅᑉᓗᓗᒃᑖᖅ ᐃᒐᓂᕐᒥᒃ ᐃᒐᓂᕐᒧᑦ ᒪᓕᒃᑕᐅᔪᒃᓴᖃᖅᖢᑎᒃ.  
ᑐᕌᖓᔪᖅ ᒪᕐᕉᖕᓄᑦ ᐱᓕᕆᐊᖑᖃᑦᑕᖅᑐᖅ ᖃᐅᔨᒋᐊᖅᑏᑦ 
ᐋᓂᐊᖃᖅᑕᐃᓕᒪᓕᕆᔨᒃᑯᓐᓄᑦ ᐊᔪᕈᖕᓃᖅᓴᐃᑉᓗᑎᒃ ᐃᑲᕐᕋᓄᑦ 35-
ᓄᑦ.  2014-15-ᒥᑦ, ᐊᔪᕈᖕᓃᖅᓴᐃᓂᖅ ᐱᑎᑕᐅᓚᐅᖅᑐᖅ ᐊᕐᕕᐊᓂᑦ, 
ᖁᕐᓗᖅᑐᕐᒥᑦ, ᐊᒪᓗ ᐃᖃᓗᖕᓂᑦ 47-ᓄᑦ ᓄᓇᕗᒻᒥᐅᓄᑦ 8-ᖑᔪᓂᑦ 
ᓄᓇᓕᖕᓂᙶᖅᑐᓂᒃ.  ᐱᑎᑦᑎᔪᑦ ᑐᓂᓯᓂᐊᖅᑐᑦ ᐃᓕᓐᓂᐊᕈᑎᓂᒃ 
ᓄᓇᓕᖏᓐᓂᑦ ᐅᑭᐅᓂᑦ ᖃᐃᔪᓂᑦ.  ᑐᕌᖓᔪᖅ ᑐᓂᔭᐅᔪᖅ 
ᐃᓚᓯᔾᔪᑕᐅᑉᓗᓂ ᐃᓕᓐᓂᐊᕈᑎᖏᓐᓄᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ 
ᓱᕈᓯᑯᓗᖕᓂᑦ ᐃᓕᓴᐃᓂᕐᒧᑦ ᑐᕌᖓᔪᒥᑦ.

• ᐱᓕᕆᖃᑎᒋᔭᐅᔪᑦ: ᖃᐅᔨᒋᐊᖅᑏᑦ ᐋᓂᐊᖃᖅᑕᐃᓕᒪᓕᕆᓂᕐᒧᑦ 
(ᑲᒪᖃᑕᐅᔪᑦ) ᐊᕐᕕᐊᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ 
(ᑲᒪᖃᑕᐅᔪᑦ),ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ ᓱᕈᓯᑯᓗᖕᓂᑦ 
ᐃᓕᓴᐃᓂᕐᒧᑦ ᑐᕌᖓᔪᖅ.

• ᖃᓄᐃᓕᐅᕐᓂᖅ: 4.2.1 ᐊᑐᑦᑎᐊᕐᓂᖅᓴᐅᓗᒍ ᑕᐃᒪᐅᔪᖅ 
ᑐᕌᖓᔪᖅ ᐃᓚᐅᓂᖃᖅᑐᖅ ᐃᓅᓯᕐᒧᑦ ᐊᔪᙱᓐᓂᕐᒧᑦ.

ᐃᓅᓯᕐᒧᑦ ᐊᔪᙱᓐᓃᑦ
ᒥᖅᑯᑦ ᐱᓕᕆᐊᖅ
ᑐᙵᕕᖃᕐᓂᕐᒧᑦ ᐊᔪᙱᓐᓃᑦ ᓲᕐᓗ ᐅᖃᐅᓯᖅ, ᐅᖃᓕᒫᕐᓂᖅ, 
ᐊᒪᓗ ᓈᓴᐅᓯᕆᓂᖅ ᑐᓂᓯᔪᖅ ᓄᓇᕗᒻᒥᐅᓄᑦ ᐊᖏᓂᖅᓴᒥᒃ 
ᐱᐅᓯᕚᓪᓕᖅᑎᓐᓂᕐᒧᑦ ᖃᓄᐃᓐᓂᕆᔭᑎᒃ ᓂᕿᖃᕈᖕᓇᕐᓂᕐᒧᑦ.  
ᒥᖅᑯᖅ ᐱᓕᕆᐊᖅ, ᐊᐅᓚᑕᐅᔪᖅ ᐃᓕᑕᖅᓯᓂᖅ –ᓄᓇᕗᒻᒥ 
ᐅᖃᓕᒫᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ, ᐃᓕᓐᓂᐊᕈᑕᐅᔪᖅ 
ᐃᓚᖃᖅᖢᓂ ᐅᖃᓕᒫᖅᓴᓂᕐᒥᒃ ᒥᖅᓱᕐᓂᕐᒧᑦ ᑐᕌᖓᔪᕐᒧᑦ.  ᑕᐃᒪᙵᑦ, 
ᐃᓕᑕᖅᓯᓂᖅ ᐱᓕᕆᐊᖃᖅᑎᑦᑎᓯᒪᔪᖅ ᑐᕌᖓᔪᒥᑦ ᑲᖏᖅᖠᓂᕐᒥᑦ 
ᐊᒪᓗ ᖃᒪᓂᑦᑐᐊᕐᒥᑦ.  ᒥᖅᑯᖅ ᐱᓕᕆᐊᒃᑯᑦ, ᐃᓕᑕᖅᓯᓂᖅ 
ᐱᓕᕆᔨᑖᖅᓯᒪᔪᖅ ᐊᑕᐅᓯᕐᒥᒃ ᓄᓇᓕᖕᒥᑦ ᑐᑭᒧᐊᒃᑎᑦᑎᔨᒥᒃ 
ᐊᒪᓗ 8-ᓂᒃ ᐃᓐᓇᕆᔭᐅᔪᓂᒃ ᐃᓕᓐᓂᐊᖅᑎᑦᑎᔨᓂᒃ ᑐᕌᖓᔪᖅ 
ᐱᓕᕆᐊᕆᓂᕐᒧᑦ, ᑐᓂᓯᓂᖅ ᐊᖏᓂᖅᓴᒥᒃ ᐱᕕᖃᖅᑎᑦᑎᓂᕐᒧᑦ 
ᑭᖑᕚᕇᒃᑐᓄᑦ ᑐᓂᓯᓂᕐᒧᑦ ᖃᐅᔨᒪᓂᕐᒥᒃ.  ᑕᒪᕐᒥᓗᒃᑖᖅᑲᔭᖅ 
ᑐᕌᖓᔪᒥᑦ ᐃᓚᐅᖃᑕᐅᔪᑦ ᐱᐊᓂᑦᑎᐊᖅᓯᒪᓂᖃᖅᑐᑦ, ᑕᐃᒪᓐᓇᐃᑐᑦ 
ᐱᐅᓯᒋᐊᖅᓯᒪᔪᑦ ᐊᔪᙱᓐᓃᑦ, ᐱᕚᓪᓕᖅᑎᑦᑎᔪᑦ ᐃᓚᐅᖃᑕᐅᓂᕐᒥᒃ 
ᐱᓕᕆᐊᕐᓄᑦ, ᐋᓐᓂᐊᖃᖅᑕᐃᓕᒪᓂᖃᑦᑎᐊᕐᓂᕐᒧᑦ ᑕᐅᑐᒐᖅ 
ᐱᐅᔪᒥᒃ ᖃᓄᐃᖏᑦᑎᐊᕐᓂᕐᒧᑦ, ᐊᖏᒡᓕᒋᐊᖅᑎᑦᑎᑉᓗᓂ ᐃᖕᒥᓂᒃ 
ᐅᒃᐱᕆᓂᕐᒧᑦ, ᐊᒪᓗ ᐊᒃᑐᐊᑲᓐᓂᕐᓂᕐᒥᒃ ᐱᖅᑯᓯᒧᑦ,

• ᐱᓕᕆᖃᑎᒋᔭᐅᔪᑦ: ᐃᓕᑕᖅᓯᓂᖅ –ᓄᓇᕗᒻᒥ 
ᐅᖃᓕᒫᖅᑐᓕᕆᓂᕐᒧᑦ ᑲᑎᒪᔨᖏ (ᑲᒪᔨ), ᐱᓕᕆᖃᑎᒌᒃᑐᑦ 
2014-2015 ᒥᖅᑯᑦ ᐱᓕᕆᐊᖅᒧᑦ ᐃᓚᐅᔪᑦ ᑭᕙᓪᓕᕐᒥᑦ 
ᐅᔭᕋᖕᓂᐊᖅᑐᓕᕆᓂᕐᒧᑦ ᐊᔪᕈᖕᓃᖅᓴᓂᕐᒧᑦ ᑲᑐᔾᔨᖃᑎᒌᑦ, 
ᓄᓇᕗᒻᒥ ᒐᕙᒪᒃᑯᑦ, ᐱᕙᓪᓕᐊᔪᓕᕆᔨᒃᑯᑦ, ᓴᐃᒪᓐ ᐊᓚᐃᑐᖅ 
ᐃᓕᓐᓂᐊᕐᕕᒃ, ᑲᖏᖅᖠᓂᕐᒥᑦ ᕼᐋᒻᓚᒃᑯᑦ ᕿᑎᒡᕕᓕᕆᔨᒃᑯᖏᑦ, 
ᖃᒪᓂᑦᑐᐊᕐᒥᑦ ᕼᐋᒻᓚᒃᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ, ᕘᔅᑎᐊᒃᑯᑦ, 
ᑳᒥᐊᑯᑦ, ᑲᑎᕝᕕᒃ, ᑭᓴᕐᕕᒃ ᑯᐊᑉ, ᓴᓇᕝᕕᒃ ᑯᐊᑉ, ᒑᔅᑎᓐ ᒥᖅᑯᐃᑦ, 
ᐃᕙᓗ - ᓄᓇᕗᒻᒥᑦ ᐱᕙᓪᓕᐊᓂᕐᒧᑦ ᑯᐊᐳᕇᓴᒃᑯᑦ, ᐅᒥᖕᒪᒃᑯᑦ, 
ᐴᐊᓗᐃᑦ ᐊᒪᓗ ᑕᐃᒪᒃᑲᓐᓃᑦ, Carellan ᒥᖅᓱᕐᕕᒃ, ᐊᐅᐸᓗᒃᑐᖅ 
ᖁᓛ, ᑲᓇᑕᐅᑉ ᒐᕙᒪᒃᑯᖏᑦ, ᑎᑎᕋᕐᕕᖓᑦ ᐅᖃᓕᒫᓕᕆᔨᑦ ᐊᒪᓗ 
ᐊᔪᙱᓐᓂᐅᔭᕆᐊᖃᖅᑐᑦ.

ᐱᓕᕆᐊᕆᔪᒪᔭᖓᑦ: 
ᐃᑲᔪᖅᑐᕐᓂᐊᖅᑕᕗᑦ 
ᐊᖏᒡᓕᒋᐊᖅᑎᑦᓇᓱᖕᓂᐅᔪᑦ 
ᐱᔪᖕᓇᕐᓂᖏᑦ 
ᓄᓇᕗᒻᒥᐅᑕᐃᑦ 
ᐱᕚᓪᓕᖅᑎᓐᓂᕐᒧᑦ 
ᓇᖕᒥᓂᖅ 
ᓂᕿᖃᖅᑎᓐᓂᕐᒧᑦ 
ᐊᔪᕈᖕᓃᕐᓗᓂ 
ᐊᒪᓗ ᐊᑐᕐᓗᒋᑦ 
ᐊᔪᙱᓐᓂᕆᔭᖏᑦ 
ᐃᓚᐅᑉᓗᓂ ᐅᖃᐅᓯᖅ, 
ᐅᖃᓖᒪᕐᓂᖅ ᐊᒪᓗ 
ᓈᓴᐅᓯᕆᓂᖅ.

• ᖃᓄᐃᓕᐅᕐᓂᖅ: 4.3.1 ᑐᑭᓯᐅᒪᔾᔪᑎᓕᐅᖃᑦᑕᖅᑐᑦ ᓂᕿᑦᑎᐊᕙᐃᑦ 
ᒥᒃᓵᓄᑦ, ᓂᕆᑦᑎᐊᖃᑦᑕᕐᓂᕐᒧᑦ, ᐊᒪᓗ ᑮᓇᐅᔭᖅᑑᑎᓕᐅᕆᓂᕐᒧᑦ 
ᒪᓂᒪᒃᑲᓐᓂᕐᓂᖅᓴᑎᓐᓂᕐᒧᑦ ᓄᓇᕗᒻᒥᐅᓄᑦ.

ᐊᑏ! ᕿᑎᖕᓂᖅ ᖃᓄᐃᖏᑦᑎᐊᕐᓗᓂ ᐃᓅᓂᕐᒥᒃ 
ᐱᓕᕆᐊᓕᒃ
ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ ᖃᐅᔨᓴᕐᕕᒃ 
ᐊᒪᓗ ᐊᕐᕕᐊᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐊᑏ! ᕿᑎᖕᓂᖅ 
ᖃᓄᐃᖏᑦᑎᐊᕐᓗᓂ ᐃᓅᓂᕐᒥᒃ ᐱᓕᕆᐊᓕᖅ-ᒥᑦ 2013-15-ᒧᑦ.  
ᑕᐃᒪᙵᑦ, 400 ᐅᖓᑖᓄᑦ ᐃᓕᓐᓂᐊᖅᑏᑦ ᐅᑭᐅᖃᖅᑐᑦ 5-ᒥᑦ 15-ᒧᑦ 
ᐃᓚᐅᓯᒪᓕᖅᑐᑦ ᐆᒃᑑᑕᐅᔪᓂᒃ ᐱᓕᕆᐊᓂᑦ, ᐃᖃᓗᖕᓂᑦ, ᐊᕐᕕᐊᓂᑦ, 
ᐅᖅᓱᖅᑑᒥᑦ, ᐊᒪ ᐃᖃᓗᒃᑑᑦᑎᐊᕐᒥᑦ.  ᐊᑏ! ᕿᑎᖕᓂᖅ ᖁᕕᐊᓇᖅᑐᖅ 
ᐃᓚᒌᒃᓱᖅᖢᑎᒃ ᕿᑎᖕᓂᐅᔪᖅ ᓄᑕᖅᑲᓄᑦ ᐋᕿᒃᓱᖅᑕᐅᑉᓗᓂ 
ᒪᒃᑯᒃᑐᓄᑦ ᐃᓅᔪᓄᑦ ᓄᑕᖅᑲᓄᑦ ᐃᓅᔪᓄᑦ ᐱᕚᓪᓕᖅᑎᑦᑎᓂᕐᒧᑦ 
ᐅᖃᓕᒫᕈᖕᓇᕐᓂᕐᒥᒃ ᐃᓄᒃᑎᑐᑦ ᐊᒪᓗ ᐃᑲᔪᐃᓂᕐᒥᒃ ᓄᓇᓕᖕᒥᑦ-
ᐃᓕᑕᕆᔭᐅᔪᓂᒃ ᐅᖃᐅᓯᓂᒃ ᐱᔾᔪᑎᖃᖅᑐᓂᒃ ᖃᓄᐃᖏᑦᑎᐊᕐᓗᓂ 
ᐃᓅᓂᕐᒥᒃ: ᐃᒪᕐᒥᒃ ᐃᒥᖃᑦᑕᕐᓂᖅ, ᓂᕿᑦᑎᐊᕙᖕᓂᒃ ᓂᕆᔭᒃᓴᓂᒃ 
ᐊᒪᓗ ᐅᑉᓛᕈᒥᑕᕐᓂᑦ, ᐆᒻᒪᕆᖕᓂᖃᕐᓗᑎᒃ ᑎᒥᒃᑯᑦ, ᐊᒪᓗ 
ᐃᓄᐃᑦ ᓂᕿᖏᓐᓂᒃ ᓂᕆᖃᑦᑕᕐᓗᑎᒃ ᐊᒪᓗ ᓂᕿᑦᑎᐊᕙᖕᓂᑦ 
ᓂᐅᕕᐊᖑᔪᓂᒃ ᓂᐅᕕᕐᕕᖕᓂᑦ.  ᐊᖓᔪᖅᑳᑦ ᐊᒪᓗ ᐃᓐᓇᕆᔭᐅᔪᑦ 
ᐃᓚᐅᖃᑦᑕᖅᑐᑦ ᐆᒃᑐᕋᐅᑕᐅᔪᓂᑦ ᐊᒪᓗ, ᑐᓂᓯᑉᓗᑎᒃ 
ᑭᖑᕚᕇᒃᑐᓄᑦ ᐊᔪᙱᓐᓂᖃᕐᓂᕐᒥᒃ-ᐱᕈᐃᓂᕐᒧᑦ ᐱᕕᖃᕐᓂᐅᔪᓂᒃ. 
ᐃᒐᓂᕐᒧᑦ ᒪᓕᒃᑕᐅᔪᒃᓴᐃᑦ ᑐᓂᐅᖃᐅᑕᐅᓚᐅᕐᒥᔪᑦ ᐊᖓᔪᖅᑳᓄᑦ, 
ᐃᓐᓇᕆᔭᐅᔪᓄᑦ, ᐊᒪᓗ ᐃᓕᓐᓂᐊᖅᑎᑦᑎᔨᓄᑦ ᐃᓚᒋᔭᐅᑉᓗᓂ 
ᕿᑎᖕᓂᐅᔪᒧᑦ.  ᓄᑕᖅᑲᐃᑦ ᐃᓚᐅᖃᑦᑕᖅᑐᑦ ᕿᑎᖕᓂᕐᒥᑦ 
ᑕᑯᒃᓴᐅᑎᑦᑎᓯᒪᔪᑦ ᐱᐅᓯᕚᓪᓕᖅᓯᒪᔪᒥᑦ ᑐᑭᓯᐊᓂᕐᒥᒃ ᓂᕿᓂᒃ 
ᐊᒪᓗ ᕿᑎᖕᓂᕐᒨᓕᖓᔪᓂᒃ ᐃᓄᒃᑎᑐᑦ ᑐᑭᐅᔪᓂᒃ,  ᑐᑭᓯᐊᓂᖏᑦ 
ᐱᐅᓯᕚᓪᓕᖅᓯᒪᑉᓗᑎᒃ ᐱᒻᒪᕆᐅᔪᓂᒃ ᓂᕿᑦᑎᐊᕙᖕᓂᑦ ᐊᒪᓗ 
ᑕᒧᕋᓗᒐᒃᓴᓂᒃ, ᐊᒪᓗ ᐊᖏᒡᓕᒋᐊᖅᖢᒍ ᑎᒥᖓᑦ ᐆᒻᒪᕆᒃᓴᕐᓂᕆᔭᖓᑦ 
ᐃᓕᓐᓂᐊᕐᕕᖕᒥᑦ ᑕᐅᑐᖔᖅᖢᒍ ᐃᒃᐸᒃᓴᖓᓂᐅᓚᐅᖅᑐᖅ.  ᕿᑎᖕᓂᖅ 
ᐊᑐᖅᑕᐅᖃᑦᑕᖅᑐᖅ ᓱᓕ ᐃᓕᓐᓂᐊᕐᕕᐅᔪᓂᑦ, ᐊᒪᓗ ᖃᐅᔨᒋᐊᖅᑏᑦ 
ᐋᓂᐊᖃᖅᑕᐃᓕᒪᓕᕆᔨᒃᑯᑦ ᐱᕕᖃᕐᓂᖅᓯᐅᖅᑐᑦ ᕿᑎᒍᑎ ᓄᓇᕗᒻᒥᑦ 
ᐃᓕᓐᓂᐊᕐᕕᓗᒃᑖᖏᓐᓃᓕᕐᓗᓂ.  ᐊᓯᐊᒍᑦᑕᐅᖅ ᐱᓕᕆᐊᖑᔪᖕᓇᕐᒥᔪᑦ 
ᖃᕆᑕᐅᔭᒧᐊᕐᓗᒍ ᓄᑕᖅᑲᓄᑦ ᑐᕌᖓᓗᓂ.  ᐊᕐᕕᐊᑦ ᒪᒃᑯᒃᑐᑦ 
ᑐᓴᒐᒃᓴᓕᕆᔨᑦ ᐱᓕᕆᐊᖃᓚᐅᖅᑐᑦ ᖃᕆᑕᐅᔭᒧᐊᖅᑐᒃᓴᒥᒃ 
ᐃᑲᔪᐃᓂᖅ ᑐᓴᖅᑎᑦᑎᓂᕐᒥᒃ ᕿᑎᒍᑎᒃᑰᖓᔪᒃᑯᑦ ᑕᐃᒪᐅᓕᕐᓂᐊᖅᑐᖅ 
iTunes-ᓂᑦ.  ᒪᒃᑯᒃᑐᑦ ᑐᓴᒐᒃᓴᓕᕆᔨᑦ ᐊᕐᕕᓂᓕᖕᓂᑦ ᓄᑕᖅᑲᓄᑦ 
ᑐᕌᖓᔪᓂᒃ ᐅᖃᓕᒫᓕᐅᓚᐅᖅᑐᑦ ᐊᒪᓗ ᐃᒻᖏᐅᑎᓂᑦ 
ᑕᑯᒃᓴᕈᖅᑎᓐᓂᕐᒧᑦ ᓯᑕᒪᐅᔪᑦ ᑐᓴᖅᑎᔾᔪᑏᑦ.  ᑖᑉᑯᐊ ᒪᓂᒪᔪᑦ www.
arviat.tv/healthy-bodies-ᒥᑦ.

• ᐱᓕᕆᖃᑎᒋᔭᐅᔪᑦ: ᖃᐅᔨᒋᐊᖅᑏᑦ ᐋᓐᓂᐊᖃᖅᑕᐃᓕᒪᓕᕆᓂᕐᒧᑦ 
ᖃᐅᔨᓴᕐᕕᒃ (ᑲᒪᔨᐅᖃᑕᐅᔪᑦ) ᐊᕐᕕᐊᑦ ᖃᓄᐃᖏᑦᑎᐊᖅᑐᓕᕆᔨᒃᑯᑦ 
(ᑲᒪᔨᐅᖃᑕᐅᔪᑦ), ᕿᑎᕐᒥᐅᑦ ᐃᓕᓐᓂᐊᕐᕕᖕᒧᑦ ᐊᐅᓛᕐᓃᑦ, 
ᐃᓕᓐᓂᐊᖅᑐᓕᕆᔨᐊᓛᒃᑯᑦ (ᐊᕐᕕᐊᑦ, ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, 
ᓂᐊᖁᙴ), ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᓄᓇᕗᑦ ᑐᙵᕕᒃ, 
ᒫᓂᑑᐸᒥᑦ ᓯᓚᑦᑐᖅᓴᕐᕕᒡᔪᐊᖅ

• ᐱᓕᕆᖃᑎᒋᔭᐅᔪᑦ:  ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 
(ᐱᑎᑦᑎᖃᑕᐅᔪᑦ) ᓄᓇᕗᑦ ᑐᙵᕕᒃᑯᑦ (ᐱᑎᑦᑎᖃᑕᐅᔪᑦ), 
ᖃᒪᓂᑦᑐᐊᖅ ᕼᐋᒻᓚᒃᑯᖏᑦ, ᖃᒪᓂᑦᑐᐊᕐᒥᑦ ᐋᓐᓂᐊᖃᖅᑕᐃᓕᒪᓂᖅ 
ᐊᒪᓗ ᖃᓄᖏᑦᑎᐊᕐᓂᕐᒧᑦ ᑲᑎᒪᔨᐊᓛᑦ, ᓂᕿᖃᖅᑎᑦᑎᓂᕐᒧᑦ 
ᐱᓕᕆᖃᑎᒌᒃᑐᑦ ᓂᐅᕙᓐᓛᓐ ᐊᒪᓗ ᓛᐳᕋᑐᐊ, ᑐᕆᓐᑦ 
ᓯᓚᑦᑐᖅᓴᕐᕕᒡᔪᐊᖅ

• ᖃᓄᐃᓕᐅᕐᓂᖅ:  ᐱᑕᖃᙱᑦᑐᖅ (ᓄᑖᖅ ᐱᓕᕆᐊᖅ)

ᓄᓇᓕᖕᒦᓕᖓᔪᑦ ᓂᕿᖃᖅᑎᑦᑎᓂᕐᒧᑦ ᖃᓄᐃᓕᐅᕐᓃᑦ
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᑐᓂᓯᖃᑦᑕᖅᑐᑦ ᖃᓄᐃᖏᑦᑎᐊᕐᓂᕐᒧᑦ 
ᑮᓇᐅᔭᓂᒃ ᐊᑐᓂ ᓄᓇᓕᖕᓄᑦ ᓄᓇᕗᒻᒥᑦ ᓄᓇᓕᖕᒧᑦ ᑲᑎᓯᒪᓂᕐᒧᑦ 
ᐸᕐᓇᐅᑎᑎᒍᑦ.  2014-15-ᒥᑦ, ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 
ᐃᓚᓯᓚᐅᖅᑐᑦ $1,500-ᒥᒃ ᐊᑐᓂ ᓄᓇᓕᖕᒧᑦ ᑲᑎᓯᒪᓂᕐᒧᑦ 
ᐸᕐᓇᐅᑎᒧᑦ ᑮᓇᐅᔭᑎᒍᑦ ᐃᑲᔪᐃᓂᕐᒧᑦ ᓂᕿᖃᖅᑎᑦᑎᓂᕐᒧᑦ 
ᖃᓄᐃᓕᐅᖅᑎᑦᑎᓂᐅᔪᓄᑦ ᓲᕐᓗ ᓂᕆᕕᒡᔪᐊᕐᓃᑦ ᐊᒪᓗ 
ᐃᒐᔭᕆᐅᖅᓴᑎᑦᑎᓃᑦ.

ᕼᐋᒻᓚᒃᑯᑦ ᐊᕐᕕᐊᓂᑦ ᐊᑐᓚᐅᖅᑐᑦ ᑮᓇᐅᔭᒥᒃ ᐊᕐᕕᓂᓕᖕᓂᒃ 
ᑐᒃᑐᓂᒃ ᓂᐅᕕᖅᖢᑎᒃ ᒪᖃᐃᑎᓂᑦ.  ᑐᒃᑐᐃᑦ ᑐᓂᐅᑕᐅᓚᐅᖅᑐᑦ 
ᐃᓐᓇᕆᔭᐅᔪᓄᑦ, ᐊᒪᓗ ᐃᓐᓇᕐᓂᑦ ᓂᕆᕕᒡᔪᐊᖅᑎᑦᑎᓂᕐᒧᑦ 
ᓄᓇᓕᖕᒥᑦ ᕿᑎᒡᕕᖕᒥᐅᓚᐅᖅᑐᖅ.  ᑖᒻᓇ ᑐᓂᓯᓚᐅᖅᑐᖅ 
ᐃᓄᐃᑦ ᓂᕿᖏᓐᓂᒃ 20-ᓗᐊᓄᑦ ᐃᓐᓇᕆᔭᐅᔪᓄᑦ.  ᕼᐋᒻᓚᒃᑯᑦ 
ᐊᕐᕕᐊᓂᑦ ᐅᖃᖅᓯᒪᔪᑦ ᑮᓇᐅᔭᖅ ᐱᐅᔪᒧᑦ ᐊᑐᓚᐅᖅᑐᖅ, ᑕᒪᐃᓂᒃ 
ᐃᑲᔪᐃᓚᐅᕐᒪᑦ ᒪᖃᐃᑎᓂᒃ ᐊᒪᓗ ᑐᓂᓯᑉᓗᓂ ᐃᓄᐃᑦ ᓂᕿᖏᓐᓂᒃ 
ᐊᒪᓗ ᐃᓄᐃᑦ ᑲᑎᓐᓂᕆᔭᖏᑦ ᐃᓐᓇᕆᔭᐅᔪᓄᑦ ᓄᓇᓕᖕᒥᑦ. 

ᐊᐅᓱᐃᑦᑐᒥᑦ, ᓄᓇᓕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ 
ᑭᒡᒐᖅᑐᐃᔪᖅ ᓄᑖᒥᒃ ᒪᒃᑯᒃᑐᓂᒃ ᐃᒐᑎᑦᑎᓂᕐᒧᑦ ᑐᕌᖓᔪᒥᒃ 
ᐱᒋᐊᓚᐅᖅᑐᖅ ᖁᑦᑎᖕᓂᖅᓴᓂᒃ ᐃᓕᓐᓂᐊᖅᑎᓄᑦ.  ᑐᕌᖓᔪᖅ 
ᐊᑐᖅᑕᐅᖃᑦᑕᖅᑐᖅ ᐊᑕᐅᓰᖅᖢᒍ ᐱᓇᓱᐊᕈᓯᕐᒥᑦ, ᐊᕐᓇᐃᑦ ᐊᖑᑏᑦ 
ᑭᐳᒃᑕᖃᑦᑕᖅᖢᑎᒃ ᐱᓇᓱᐊᕈᓯᐅᑉ ᐱᖃᑖᓄᑦ, ᖃᐃᖁᔭᐅᑉᓗᑎᒃ 
ᐊᖓᔪᖅᑳᑦ ᒥᐊᓂᖅᓯᔩᓪᓗ ᐊᑕᐅᓰᖅᖢᒍ ᑕᖅᑭᑕᒫᑦ.  ᑐᕌᖓᔪᖅ 
ᐃᖕᒥᓂᒃ ᐅᒃᐱᕆᓂᖅᑖᖅᑎᑦᑎᖃᑦᑕᖅᑐᖅ ᐊᒪᓗ ᐱᐅᒋᓂᕐᒥᒃ 
ᐃᓕᓐᓂᐊᖅᑎᖦᖢᒋᑦ ᖁᑦᑎᖕᓂᖅᓴᒥᑦ ᐃᓕᓐᓂᐊᖅᑏᑦ 
ᐃᒐᔪᖕᓇᖅᓯᓂᕐᒥᒃ ᐊᒪᓗ ᓂᕿᑦᑎᐊᕙᓕᐅᕐᓂᕐᒥᒃ ᐊᖏᕐᕋᖓᓐᓂᑦ. 

ᓴᓂᕋᔭᒃ ᐊᑐᓚᐅᖅᑐᖅ $1,500-ᒥᒃ ᓂᕿᓕᐅᕐᓗᓂ ᐊᒪᓗ ᐱᓗᒍ 
ᑐᕌᖓᔪᒥᒃ ᐱᒋᐊᕐᓂᕐᒧᑦ.  ᐃᓚᐅᖃᑕᐅᔪᑦ, ᐱᓕᕆᖃᑎᖃᖅᖢᑎᒃ 
ᕿᑎᒃᑐᓕᕆᔨᒥᒃ ᐊᒪᓗ ᓄᓇᓕᖕᒥᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 
ᑭᒡᒐᖅᑐᖅᑎᒥᒃ, ᐊᑐᖅᖢᒍ ᐃᒐᓂᕐᒧᑦ ᒪᓕᒃᑕᐅᔪᒃᓴᐃᑦ 
ᓂᕆᔭᒃᓴᓕᐅᕐᓂᕐᒧᑦ ᐊᖏᕐᕋᐅᑎᓗᒍᓗ ᖃᑕᙳᑎᖏᓐᓄᑦ.  
ᑐᕌᖓᔪᖅ ᓴᙱᔪᒥᒃ ᐃᓕᓐᓂᐊᕐᓂᕐᒥᒃ ᐃᓚᖃᖅᑐᖅ, ᐊᒪᓗ 
ᐃᑲᔪᕐᓂᖃᕐᓂᖓᓄᑦ ᑮᓇᐅᔭᖃᖅᑎᑕᐅᓕᓚᐅᖅᑐᖅ ᓄᓇᓕᖕᒧᑦ 
ᑲᑎᕐᒪᔪᓄᑦ ᐸᕐᓇᐅᑎᒥᑦ ᑎᒃᑭᒃᓴᓪᓗᒍ ᒫᑦᓯ 31, 2016-ᒧᑦ.

ᑐᕌᖓᔪᑦ ᐊᒪᓗ ᓄᓇᓕᖕᒥᑦ 
ᐱᓕᕆᐊᒃᓴᐃᑦ
ᖃᒪᓂᑦᑐᐊᕐᒥᑦ ᓄᓇᓕᖕᒥᐅᓄᑦ ᓂᕿᒥᒃ ᖃᐅᔨᓴᐃᓂᖅ
“ᓄᓇᓕᖕᒥᐅᓄᑦ ᓂᕿᒥᒃ ᖃᐅᔨᓴᐃᓂᖅᑕᖃᖅᑎᓪᓗᒍ, 
ᐅᖃᐅᓯᕆᔭᐅᓚᐅᖅᑐᖅ ᐊᒪᓗ ᐃᓱᒪᓕᐅᕆᓂᐅᔪᖅ ᓄᓇᓕᖕᒥᑦ 
ᑐᕌᖓᔪᖅᑕᓕᖕᒥᑦ, ᐃᓄᖕᓄᑦ ᐃᓚᐅᖃᑕᐅᔪᓄᑦ.   ᐃᓄᐃᑦ 
ᑐᑭᓯᐊᔭᖓᑦ ᓄᓇᓕᖏᑦᑕ ᓴᙱᓂᕆᔭᖏᑦ ᐊᒪᓗ ᖃᐅᔨᒪᑉᓗᑎᒃ 
ᓱᓇᑦ ᐱᐅᓯᒋᐊᕆᐊᖃᕐᒪᖔᑖ, ᐊᒪᓗ ᐋᕿᒃᓯᔪᖕᓇᕐᓂᖃᓛᖑᑉᓗᑎᒃ 
ᐊᔪᙱᓐᓂᐊᖅᑐᒥᒃ ᓄᓇᓕᖕᒥᑦ.”  
ᑯᕆᔅᑎ ᔭᐃᒥᓴᓐ, ᐃᓱᒪᑕᖅ, ᓂᕿᖃᖅᑎᑦᑎᓂᕐᒧᑦ ᐱᓕᕆᖃᑎᒌᒃᑐᑦ ᓂᐅᕙᓐᓛᓐ 

ᐊᒪᓗ ᓛᐳᕋᑐᐊ, ᕕᕗᐊᕆ 19, 2015

ᐅᑭᐅᖅ ᐊᓂᒍᖅᑐᒥᑦ, ᖃᒪᓂᑦᑐᐊᖅ ᐱᒋᐊᓚᐅᖅᑐᖅ ᓄᓇᓕᖕᒧᑦ-
ᐊᐅᓚᑕᐅᔪᒥᒃ ᓂᕿᓂᒃ ᖃᐅᔨᓴᐃᓂᕐᒥᒃ ᐊᑎᖃᖅᖢᓂ 
ᓂᕿᑦᓯᐊᕗᑦ.  ᓄᓇᓕᖕᒧᑦ-ᐊᐅᓚᑕᐅᔪᒥᒃ ᓂᕿᓂᒃ ᖃᐅᔨᓴᐃᓂᖅ 
ᐱᓕᕆᖃᑎᒌᒃᐸᓪᓕᐊᓂᐅᔪᖅ ᖃᐅᔨᓴᐃᔪᖅ ᓂᕿᖃᖅᑎᑦᑎᓂᕐᒥᒃ 
ᓄᓇᓕᖕᒥᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᖕᒥᑦ ᑕᐃᒪᓐᓇᐃᑐᓄᑦ 
ᐋᕿᒃᓯᓂᕐᓂᑦ ᐊᒪᓗ ᐱᐅᓯᕚᓪᓕᖅᑎᑦᑎᓂᕐᓂᑦ ᖃᓄᐃᖏᑦᑐᒥᒃ, 
ᐱᖅᑯᓯᒃᑰᓕᖓᔪᒥᒃ ᓂᕿᓂᒃ.  ᐊᑐᖅᑕᐅᔪᖅ ᐊᖏᒡᓕᕙᓪᓕᐊᔪᖅ 
ᓄᓇᕗᒻᒧᑦ ᓄᓇᑦᑎᐊᕗᑦᒥᑦ ᐱᑉᓗᓂ, ᓂᕿᖃᖅᑎᑦᑎᓂᕐᒧᑦ 
ᐱᓕᕆᖃᑎᒌᖕᓂᖅ ᐱᓕᕆᖃᑎᒌᒃᑐᑦ ᓂᐅᕙᓐᓛᓐ ᐊᒪᓗ ᓛᐳᕋᑐᐊ 
ᐊᔾᔨᖓᓂᒃ ᐱᓕᕆᓂᖃᓚᐅᖅᑐᑦ ᐱᖓᓱᓂᑦ ᓄᓇᖕᓂᑦ - ᕼᐆᑉᑎᐅ, ᕆᒍᓕ, 
ᐊᒪᓗ ᓇᐃᓐ-ᒥᑦ - ᐊᑎᖃᖅᑐᒃᑯᑦ ᓂᑭᒋᔭᕗᑦ ᓄᓇᑦᓯᐊᕗᑎᓐᓂ:  ᓂᕿᕗᑦ 
ᓄᓇᑦᓯᐊᕗᑦᒥ.  ᓂᕿᑦᓯᐊᕗᑦ ᐱᓕᕆᐊᖅ ᐱᒋᐊᓚᐅᖅᑐᖅ ᖃᒪᓂᑦᑐᐊᕐᒥᑦ 
ᑕᓪᓕᒪᓂᒃ ᐅᑉᓗᓂ ᐊᔪᕈᖕᓃᖅᓴᓂᖃᖅᖢᑎᒃ ᕕᕗᐊᕆ 18-23, 2015-
ᒧᑦ.  ᒪᕐᕉᖕᓄᑦ ᐅᑭᐅᓄᑦ, ᖃᒪᓂᑦᑐᐊᖅ ᐃᓕᑕᖅᓯᓂᐊᖅᑐᖅ ᐃᑲᔪᐃᓂᕐᓂᒃ 
ᐊᒪᓗ ᐱᑕᖃᙱᑦᑐᓂᑦ, ᐋᕿᒃᓯᓗᑎᒃ ᓯᕗᓪᓕᖅᐸᐅᑎᔭᕆᐊᖃᖅᑕᖏᓐᓂᒃ, 
ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎᓕᐅᕐᓗᑎᒃ, ᐊᑐᓕᖅᑎᑦᑎᕙᓪᓕᐊᓗᑎᒃ, 
ᐊᒪᓗ ᖃᐅᓴᐃᓂᖃᕐᓗᑎᒃ.

ᐱᓕᕆᐊᕆᔪᒪᔭᖓᑦ:  
ᐃᑲᔪᕐᓂᐊᖅᑐᒍᑦ 
ᓄᓇᓕᐅᑉ 
ᐱᓇᓱᖕᓂᕆᔭᖏᓐᓂᒃ 
ᐱᐅᓯᒋᐊᖅᑎᑦᑎᔪᓂᒃ 
ᓂᕿᖃᕐᓂᕐᒧᑦ 
ᑕᐃᑉᑯᓄᙵ ᑳᖕᓂᕐᒧᑦ 
ᑎᑭᑕᐅᖃᑦᑕᖅᑐᓗᐊᓄᑦ.

ᐊᑐᐊᒐᖅ ᐊᒪᓗ ᒪᓕᒐᖅ
ᑐᓂᕐᕈᑎᖃᕐᓂᕐᒧᑦ ᓂᕿᓂᒃ ᐱᖁᔭᖅ
“ᑕᑯᓕᓵᕐᓗᒍ, ᓄᓇᕗᒻᒥ ᑐᓂᕐᕈᑎᖃᕐᓂᕐᒧᑦ ᓂᕿᓂᒃ ᐱᖁᔭᖅ 
ᑕᑯᔭᐅᑐᐃᓐᓇᕆᐊᖃᖅᑐᖅ ᐊᑐᖅᑕᐅᔭᕆᐊᖃᙱᓐᓂᕐᒧᑦ 
ᓂᕿᒥᒃ ᑐᓂᖃᑦᑕᐅᑎᓂᖅ ᐃᓚᒋᔭᐅᖕᒪᑦ ᐃᓄᐃᑦ 
ᐱᖅᑯᓯᖓᑦᑎᒍᑦ.  ᐃᒪᓐᓇᐃᒻᒪᓪᓘᓃᑦ, ᐊᒥᓱᑦ ᐃᓄᐃᑦ 
ᐅᖃᖃᑎᒋᔭᒃᑲᑦ ᑐᑭᓯᐊᓚᐅᖏᑦᑐᑦ... ᓂᕿᒥᒃ ᑐᓂᓯᔪᖅ 
ᐊᐱᖅᓱᒐᒃᓴᙳᖅᑎᑕᐅᔪᖕᓇᖅᑐᖅ ᐋᓐᓂᐊᓕᖅᐸᑦ ᓂᕆᔭᖓᓂᒃ 
ᑐᓂᕐᕈᑕᐅᔪᒥᒃ ᓂᕿᒥᒃ.  ᑕᐃᒪᓐᓇᐃᙱᑦᑐᒍᑦ.”

ᒫᓂᑲ ᐃᐅᓪ, ᒪᓕᒐᓕᐅᖅᑎ ᒪᓕᒐᓕᐅᕐᕕᖕᒧᑦ ᐃᖃᓗᐃᑦ ᐱᖓᖕᓇᖓᓄᑦ, 
ᕕᕗᐊᕆ 26, 2013 

“ᖁᕕᐊᒧᑦᑎᐊᓚᐅᖅᑐᖓ ᐃᑲᔪᖅᑕᐅᓂᖓ 
ᖃᐅᔨᒪᔭᐅᔭᕆᐊᖃᙱᓐᓂᕐᒧᑦ ᐱᖁᔭᒃᓴᕋ ᐃᓚᒋᔭᐅᓚᐅᕐᒪᑦ 
ᓯᕗᓪᓕᖅᐸᐅᑎᔭᐅᔭᕆᐊᖃᕐᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ 
ᐊᑐᓕᖅᑎᓐᓂᕐᒧᑦ ᒫᓐᓇᓵᖅ ᓄᓇᕗᒻᒥᑦ ᓂᕿᖃᖅᑎᑦᑎᓂᕐᒧᑦ 
ᑲᑎᒪᓂᐅᔪᒥᑦ.”

ᕈᐋᓐ ᐊᓕᔭᑦ, ᒪᓕᒐᓕᐅᖅᑎᐅᓚᐅᖅᑐᖅ ᒪᓕᒐᓕᐅᕐᕕᖕᒥᑦ ᖁᑦᑎᒃᑐᖅ-ᒧᑦ, 
ᕕᕗᐊᕆ 27, 2013

ᒫᑦᓯ 2013-ᒥᑦ, ᓄᓇᕗᑦ ᒐᕙᒪᒃᑯᖏᑦ ᓅᑎᓚᐅᖅᑐᑦ ᓄᑖᒥᒃ ᒪᓕᒐᕐᒥᑦ, 
ᑐᓂᕐᕈᑎᖃᕐᓂᖅ ᓂᕿᓂᑦ ᐱᖁᔭᖅ, ᐊᔭᐅᖅᑐᐃᔪᖅ ᓂᕿᓂᒃ 
ᑐᓂᕐᕈᑎᖃᕐᓂᕐᒧᑦ ᓄᓇᕗᑉᑕ ᐊᔪᖅᓴᖅᑐᖏᓐᓄᑦ ᒥᐊᓂᖅᓯᒻᒫᖅᖢᓂ 
ᑭᑐᑦ ᑐᓂᕐᕈᑎᖃᕐᒪᖔᑖ.  ᐃᑲᔪᐃᓂᖅ ᐱᖁᔭᕐᒥᑦ ᐃᓚᒋᔭᐅᓚᐅᖅᑐᖅ 
ᓯᕗᓪᓕᖅᐸᐅᑎᔭᐅᓂᕐᒧᑦ ᖃᓄᐃᓕᐅᕐᓂᖅ ᐊᑐᓕᖅᑎᓪᓗᒍ ᓄᓇᕗᑦ 
ᓂᕿᖃᖅᑎᑦᑎᓂᕐᒧᑦ ᑲᑎᒪᓂᕐᒥᑦ ᔭᓄᐊᕆ 2013-ᒥᐅᓚᐅᖅᑐᖅ.  
ᑕᐃᒪᙵᑦ ᐱᖁᔭᖅ ᐱᙳᕐᒪᑦ, ᑲᑐᔾᔨᖃᑎᒌᑦ ᓲᕐᓗ ᓂᕿᑖᕐᕖᑦ ᐊᒪᓗ 
ᖃᔪᖅᑐᕐᕖᑦ ᐊᔪᙱᓐᓂᖅᓴᐅᖃᑦᑕᓕᖅᑐᑦ ᓂᕿᓂᒃ ᑐᓂᕐᕈᓯᐊᕐᓂᕐᒥᒃ 
ᐅᓄᖕᓂᑦ ᐊᒪᓗ ᐱᔅᓂᓯᓂᒃ.  ᑯᐊᐸᒃᑯᑦ ᑐᓴᖅᑎᑦᑎᓯᒪᔪᑦ 
ᐃᓗᓕᖏᓐᓂᒃ ᐱᖁᔭᐅᑉ ᑲᑎᒪᔨᖏᓐᓄᑦ ᓂᐅᕕᐊᒃᓴᐃᑦ ᒥᒃᓵᓄᑦ 
ᑐᓴᖅᑎᑦᑎᔾᔪᑎᖏᑦᑎᒍᑦ, ᐊᒪᓗ ᓂᐅᕕᖅᑏᑦ ᒫᓐᓇᐅᔪᖅ 

ᑲᑐᔾᔨᖃᑎᒌᑦ ᐱᔪᒪᓂᖃᖅᑎᑕᐅᔪᑦ ᓄᓇᓕᖕᒥᑦ-ᐊᐅᓚᑕᐅᔪᓂᒃ 
ᐱᓕᕆᐊᓂᒃ ᑕᒪᒃᑯᓇᑎᑐᑦ, ᐊᒪᓗ ᓂᕆᐅᒃᑐᑦ ᓱᓇᑦ ᐊᓯᖏᑦ 
ᖃᓄᐃᓕᐅᕐᓂᐅᔪᑦ ᐃᑲᔪᖅᑕᐅᔪᖕᓇᕐᒪᖔᑕ ᑮᓇᐅᔭᖃᖅᑎᑕᐅᓂᕐᒧᑦ.

• ᐱᓕᕆᖃᑎᒋᔭᐅᔪᑦ: ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ (ᑲᒪᔨ), 
ᕼᐋᒻᓚᐅᔪᑦ

• ᖃᓄᐃᓕᐅᕐᓂᖅ:  ᐱᑕᖃᙱᑦᑐᖅ  (ᓄᑖᖅ ᐱᓕᕆᐊᒃᓴᖅ)

ᐱᓕᕆᐊᕆᔪᒪᔭᖓᑦ:  
ᐃᑲᔪᖅᑐᐃᓗᒃᑖᖅᑐᒍᑦ 
ᓴᙱᔪᒥᒃ ᐃᓄᐃᑦ 
ᐊᑦᑕᓇᖅᑐᒦᖁᓇᒋᑦ 
ᐃᑲᔪᐃᔪᒥᒃ 
ᓂᕿᖃᖅᑎᑦᑎᓂᕐᒥᒃ 
ᑕᒪᒃᑯᓄᙶᖓᔪᓂᒃ 
ᐊᑐᐊᒐᓕᕆᓂᒃᑯᑦ 
ᒪᓕᒐᓕᕆᓂᒃᑯᓪᓗ.

ᐱᕙᓪᓕᐊᓂᖃᖅᑐᑦ ᐋᕿᐅᒪᔪᒥᒃ ᓂᕿᓂᒃ ᑐᓂᕐᕈᑎᒧᑦ ᐊᑐᐊᒐᒥᒃ 
ᓂᐅᕕᕐᕕᓗᒃᑖᓄᑦ.  ᑲᑐᔾᔨᖃᑎᒌᑦ ᑐᓴᐅᒪᑎᑦᑎᑦᑎᐊᕐᓂᖅᓴᐅᔪᒪᔪᑦ 
ᐱᒻᒪᕆᐅᓂᖓ ᐊᒪᓗ ᑕᒪᒃᑯᓄᙵᐅᓂᖓᑕ ᐱᖁᔭᐅᑉ 
ᐱᓕᕆᐊᕆᑦᑎᐊᕐᓂᖅᓴᐅᓂᕐᒧᑦ ᑐᓂᕐᕈᓯᐊᑦ.

• ᐱᓕᕆᖃᑎᒋᔭᐅᔪᑦ: ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ, 
ᑯᐊᐸᒃᑯᑦ, ᓂᐅᕕᖅᑎᒃᑯᑦ

• ᖃᓄᐃᓕᐅᕐᓂᖅ: 6.1.1 ᐃᑲᔪᖅᑐᐃᓂᖅ ᑐᓂᕐᕈᑎᖃᕐᓂᖅ ᓂᕿᓂᒃ 
ᐱᖁᔭᖅ ᓴᖅᑭᑦᑎᓗᓂ ᓄᓇᓕᖕᒦᖓᔪᓂᒃ ᐱᓕᕆᖃᑎᒌᕐᓂᕐᒥᒃ 
ᓂᕿᓂᒃ ᓂᐅᕕᐊᒃᓴᖃᖃᑦᑕᖅᑐᓄᑦ, ᐃᓂᐃᑦ ᓂᕿᖏᓐᓂᒃ 
ᑐᓂᓯᖃᑦᑕᖅᑐᓄᑦ, ᐊᒪᓗ ᓄᓇᓕᖕᒦᓕᖓᔪᑦ ᓂᕿᓄᑦ ᑐᕌᖓᔪᓄᑦ; 
6.1.2 ᐃᑲᔪᖅᑐᐃᓂᖅ ᑐᓂᕐᕈᑎᖃᕐᓂᖅ ᓂᕿᓂᒃ ᐱᖁᔭᖅ 
ᑐᓴᐅᒪᔾᔪᑎᓂᒃ ᑐᓂᓯᖃᑦᑕᕐᓂᒃᑯᑦ ᑐᓂᕐᕈᑎᖃᖅᑐᓄᑦ ᐊᒪᓗ 
ᐱᖃᑦᑕᖅᑐᓄᑦ ᐱᒻᒪᕆᐅᓂᖓ ᓂᖀᑦ ᐅᓗᕆᐊᓇᖅᑐᒦᙱᓐᓂᕐᒧᑦ 
ᐊᒪᓗ ᐅᓗᕆᐊᓇᙱᑦᑐᒃᑯᑦ ᓂᕿᓕᕆᓂᕐᒥᒃ.

ᓂᕿᖃᖅᑎᑦᑎᓂᕐᒧᑦ ᖃᐅᔨᓴᐃᓂᕐᒥᑦ ᐃᓚᐅᓂᖅ
ᑲᑐᔾᔨᖃᑎᒌᑦ ᐃᓕᑕᖅᓯᓯᒪᔪᑦ ᐱᔭᐅᔭᕆᐊᖃᕐᓂᖓ ᐊᒪᓗ 
ᐱᒻᒪᕆᐅᖕᒪᑦ ᓂᕿᖃᖅᑎᑦᑎᓂᕐᒥᒃ ᖃᐅᔨᓴᐃᓂᖅ ᓄᓇᕗᒻᒥᑦ.  2014-
ᒥᑦ, ᓄᓇᕗᒻᒥ ᖃᐅᔨᓴᐃᔨᒃᑯᑦ ᑐᓂᓯᓚᐅᖅᑐᑦ ᖃᐅᔨᓴᐃᓂᕐᒧᑦ 
ᓚᐃᓴᓐᓯᒥᒃ ᖁᓕᓪᓗᐊᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᓄᑦ ᖃᐅᔨᓴᐃᔪᑦ 
ᓂᕿᖃᖅᑎᑦᑎᓂᕐᒥᒃ ᓄᓇᕗᒻᒥᑦ.  ᖃᐅᔨᓴᐃᓂᕐᓂᑦ ᐃᓚᐅᓚᐅᖅᑐᑦ 
ᓲᕐᓗ ᐱᒻᒪᕆᐅᓂᖏᑦ ᓱᖁᓯᐊᖏᑦᑐᒃᑯᑦ ᐃᖃᓗᓕᕆᓂᖅ, 
ᐊᒃᑐᖅᓯᓂᖅ ᐃᓄᐃᑦ ᓂᕿᖏᓐᓂᒃ ᐅᓗᕆᐊᓇᖅᑐᑦ ᐃᓄᐃᑦ 
ᐋᓐᓂᐊᖃᖅᑕᐃᓕᒪᓂᖏᓐᓄᑦ, ᖃᓄᐃᖓᓕᖅᑎᑦᑎᓃᑦ ᐅᔭᕋᖕᓂᐊᕐᓂᖅ 
ᒪᖃᐃᑕᐅᖃᑦᑕᖅᑐᓂᒃ, ᓯᓚᒥᒃ ᐊᓯᐊᖑᖅᐸᓪᓕᐊᑎᑦᑎᓂᕐᒥᒃ, ᓄᓇᓕᖕᒥᑦ 
ᓂᕿᓕᐅᕆᓂᕐᒧᑦ, ᐊᒪᓗ ᐅᖓᑕᐅᑦᑎᓂᕐᒧᑦ ᐱᔾᔪᑎᖃᖅᑐᑦ ᐊᒃᑐᖅᓯᔪᑦ 
ᓂᕿᖃᖅᑎᑦᑎᓂᕐᒥᒃ ᓄᓇᕗᑦ ᓄᓇᓕᖏᓐᓂᑦ.  ᖃᑉᓯᐊᕐᔪᐃᑦ 
ᓚᐃᓴᖃᖅᑐᑦ ᖃᐅᔨᓴᐃᔩᑦ ᐃᑲᔪᖅᑐᖅᑕᐅᓂᕐᒥᒃ ᐱᓚᐅᖅᑐᑦ 
ᓄᓇᕗᒻᒥ ᖃᐅᔨᓴᐃᔨᒃᑯᓐᓂᑦ, ᐃᓚᐅᑉᓗᑎᒃ ᑐᔪᕐᒥᕖᑦ, ᑎᑎᕋᕐᕕᒃ, 
ᐊᒪᓗ ᖃᐅᔨᓴᐃᓂᕐᒧᑦ ᐅᖃᐅᔾᔨᓂᕐᒥᒃ.  ᖃᑉᓯᐊᕐᔪᐃᑦ ᑲᑐᔾᔨᖃᑎᒌᒧᑦ 
ᑲᑎᒪᔩᑦ ᐃᓚᐅᖃᑕᐅᓂᖃᓚᐅᖅᑐᑦ ArcticNet 2014 ᐅᑭᐅᖅᑕᖅᑐᖅ 
ᐊᓯᐊᖑᕐᓂᖅ ᑲᑎᒪᓂᕐᒥᑦ ᐅᔾᔨᕈᓯᓕᕐᓂᕐᒧᑦ ᑕᒪᒃᑯᓄᙵ ᖃᐅᔨᓴᐃᓂᕐᒥᑦ, 
ᐱᓕᕆᖃᑎᒌᒃᐸᓪᓕᐊᓂᕐᒧᑦ ᖃᐅᔨᓴᐃᔨᐅᔪᓂᒃ, ᐊᒪᓗ ᐊᑐᕐᓗᒋᑦ 
ᖃᓄᐃᖓᓂᐅᔪᑦ ᖃᐅᔨᓴᐃᓂᕐᒥᑦ ᐊᑐᐊᒐᒥᑦ - ᐊᒪᓗ ᐃᓱᒪᓕᐅᕆᓂᕐᒥᑦ. 

• ᐱᓕᕆᖃᑎᒋᔭᐅᔪᑦ: ᓄᓇᕗᒻᒥ ᖃᐅᔨᓴᐃᔨᒃᑯᑦ, 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᓄᓇᕗᑦ ᑐᙵᕕᒃᑯᑦ, ᖃᐅᔨᒋᐊᖅᑏᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᓴᐃᓂᖅ

• ᖃᓄᐃᓕᐅᕐᓂᖅ: 3.2 ᓴᖅᑭᑦᑎᓗᓂ ᐱᓕᕆᖃᑎᒌᖕᓂᕐᒥᒃ 
ᖃᐅᔨᓴᐃᔨᓂᒃ ᐊᒪᓗ ᐃᓕᓴᕐᕕᐅᔪᓂᒃ ᐱᐅᓯᒋᐊᖅᑎᓐᓂᕐᒧᑦ 
ᑕᒪᒃᑯᓄᙵᖓᔪᑦ ᓂᕿᖃᖅᑎᑦᑎᓂᕐᒧᑦ-ᐱᔾᔪᑎᓖᑦ ᖃᐅᔨᓴᐃᓂᕐᒥᒃ.

ᐊᑐᖅᑕᐅᓂᐊᖅᑐᖅ ᖃᓄᐃᖓᓂᖓ ᐅᑉᓗᒥᒨᓕᖅᓯᒪᔪᖅ

ᑲᑐᔾᔨᖃᑎᒌᑦ a  ᒫᑦᓯ 31,  
2014-ᖑᖅᑳᖅᑎᓐᓇᒍ 
ᐊᖏᒡᓕᒋᐊᖅᓯᒪᔪᖅ ᐃᒪᓗ 
ᐱᓕᕆᓂᖃᖅᑐᑦ ᑲᑐᔾᔨᖃᑎᒌᑦ

ᑲᑎᔾᔨᖃᑎᒌᒧᑦ ᐃᓚᐅᓂᖅ 
ᐊᖏᒡᓕᒋᐊᖅᓯᒪᔪᖅ 
11-ᖑᖅᑲᐅᑕᐅᓚᐅᖅᑐᓂᑦ ᐃᓚᒋᔭᐅᔪᑦ 
(ᒐᔭᒪᒃᑯᑦ ᐊᕕᒃᑐᖅᓯᒪᔪᖁᑎᖏᑦ 
ᐊᒪᓗ ᐃᓄᐃᑦ ᑲᑐᔾᔨᖃᑎᒌᑦ) 28-ᓄᑦ 
ᐃᓚᒋᔭᐅᔪᑦ ᑲᑐᔾᔨᖃᑎᒌᑦ (ᒐᔭᒪᒃᑯᑦ 
ᐊᕕᒃᑐᖅᓯᒪᔪᖁᑎᖏᑦ, ᐃᓄᐃᑦ 
ᑲᑐᔾᔨᖃᑎᒌᑦ, ᒐᕙᒪᒃᑯᓐᓅᖓᙱᑦᑐᑦ 
ᑲᑐᔾᔨᖃᑎᒌᑦ, ᐊᒪᓗ ᓇᖕᒥᓂᓖᑦ)

b  ᒪᐃ 5, 2014-ᖑᖅᑳᖅᑎᓐᓇᒍ 
ᐱᐊᓂᒃᓯᒪᔪᖅ ᐊᒪᓗ 
ᑐᓂᐅᖃᐅᑕᐅᓯᒪᔪᖅ ᓄᓇᕗᒥ 
ᓂᕿᖃᖅᑎᑦᑎᓂᕐᒧᑦ ᖃᓄᖅᑑᕈᑎ

ᖃᓄᖅᑑᕐᓂᖅ ᓴᖅᑭᑕᐅᓚᐅᖅᑐᖅ ᒪᐃ 
5, 2014-ᒥᑦ; ᓯᑎᔪᒥᒃ ᖄᓖᑦ ᐅᖃᓕᒫᑦ 
ᑎᑎᖅᑲᑎᒍᑦ ᐊᐅᓚᖅᑎᑕᐅᓚᐅᖅᑐᑦ 
ᓄᓇᕗᑦ 25-ᖑᔪᓄᑦ ᓄᓇᓕᖏᓐᓄᑦ, 
ᐊᒪᓗ ᖃᕆᑕᐅᔭᒃᑯᑦ ᐊᔾᔨᖏᑦ 
ᒪᓂᒪᑎᑕᐅᔪᑦ ᑕᒪᐃᓂᑦ ᓄᓇᕗᒻᒥ 
ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ (www.makiliqta.ca) ᐊᒪᓗ 
ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ website (www.
nunavutfoodsecurity.ca).

c  ᒫᑦᓯ 31, 2015-ᖑᖅᑳᖅᑎᓐᓇᒍ 
ᑐᑭᓯᐅᒪᔾᔪᑎᓂᒃ ᐱᕕᒋᓐᓇᖅᑐᖅ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ 
ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ ᐱᖓᑦ.

ᑲᑐᔾᔨᖃᑎᒌᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᑦ  
(www.nunavutfoodsecurity.ca) 
ᑕᐃᒪᙳᓚᐅᖅᑐᖅ ᐅᒃᑑᐱᕆ 16,  
2015-ᒥᑦ, ᐊᑕᐅᑦᑎᒃᑰᖅᖢᓂ 
ᓄᓇᕐᔪᐊᕐᒥᑦ ᓂᕿᐅᑉ ᐅᑉᓗᕆᔭᖓᓂᑦ.

d ᒪᐃ 31, 2014-ᖑᖅᑳᖅᑎᓐᓇᒍ 
ᐊᕐᕌᒍᑕᒫᖅᓯᐅᑎ ᐅᓄᑉᑳᖅ 
2012-13-ᒧᑦ ᑲᑐᔾᔨᖃᑎᒌᑦ 
ᖃᓄᐃᓕᐅᕐᓂᕆᔭᖏᓐᓄᑦ

2012-2013 ᐊᕐᕌᒍᑕᒫᖅᓯᐅᑎ ᐅᓂᑉᑳᖅ 
ᒪᓂᒪᓕᓚᐅᑐᖅ ᒪᐃ 5, 2014-ᒥᑦ; 
ᖃᕆᑕᐅᔭᒃᑯᑦ ᐊᔾᔨᖏᑦ ᐱᔭᐅᔪᖕᓇᖅᓯᔪᑦ 
ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ  
(www.makiliqta.ca) ᐊᒪᓗ ᓄᓇᕗᒥ 
ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ  
(www.nunavutfoodsecurity.ca).

ᐊᑐᖅᑕᐅᓂᐊᖅᑐᖅ ᖃᓄᐃᖓᓂᖓ ᐅᑉᓗᒥᒨᓕᖅᓯᒪᔪᖅ

e  ᒫᑦᓯ 31, 2014-ᖑᖅᑳᖅᑎᓐᓇᒍ 
ᑕᐃᒪᙳᖅᓯᒪᔪᑦ ᒪᖃᐃᑏᓂᒃ 
ᐃᑲᔪᐃᓂᕐᒧᑦ ᐱᓕᕆᖃᑎᒌᒃᑐᑦ.

2012-2013 ᐊᕐᕌᒍᑕᒫᖅᓯᐅᑎ ᐅᓂᑉᑳᖅ 
ᒪᓂᒪᓕᓚᐅᑐᖅ ᒪᐃ 5, 2014-ᒥᑦ; 
ᖃᕆᑕᐅᔭᒃᑯᑦ ᐊᔾᔨᖏᑦ ᐱᔭᐅᔪᖕᓇᖅᓯᔪᑦ 
ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ  
(www.makiliqta.ca) ᐊᒪᓗ ᓄᓇᕗᒥ 
ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 
ᑲᑐᔾᔨᖃᑎᒌᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ  
(www.nunavutfoodsecurity.ca).

ᐃᓄᐃᑦ ᓂᕿᖓ 1.a ᒫᑦᓯ 31, 2014-ᖑᖅᑳᖅᑎᓐᓇᒍ 
ᑕᐃᒪᙳᖅᓯᒪᔪᑦ ᒪᖃᐃᑏᓂᒃ 
ᐃᑲᔪᐃᓂᕐᒧᑦ ᐱᓕᕆᖃᑎᒌᒃᑐᑦ.

ᐃᓚᒋᔭᐅᔪᓄᑦ ᑲᑐᔾᔨᖃᑎᒌᑦ 
ᐃᓕᑕᕆᔭᐅᓚᐅᖅᑐᑦ ᐊᒪᓗ ᐱᓕᕆᓂᕐᒧᑦ 
ᑲᑎᕐᒪᔪᑦ ᐱᒋᐊᖃᑦᑕᕐᓂᐊᖅᑐᑦ 
ᐱᔭᕆᐊᖃᕌᖓᑕ.

1.b ᒫᑦᓯ 31, 2015-ᖑᖅᑳᖅᑎᓐᓇᒍ 
ᕿᒥᕐᕈᓂᖅ ᒫᓐᓇᐅᔪᖅ ᒪᖃᐃᑎᓂᒃ 
ᐃᑲᔪᐃᓂᕐᒧᑦ ᑐᕌᖓᔪᒥᒃ

ᑕᐃᒪᐅᔪᑦ ᒪᖃᐃᑎᓂᒃ ᐃᑲᔪᐃᓂᕐᒧᑦ 
ᑐᕌᖓᔪᑦ ᒫᓐᓇᐅᔪᖅ ᕿᒥᕐᕈᔭᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 
(ᐊᕙᑎᓕᕆᔨᒃᑯᑦ ᐊᒪᓗ 
ᐱᕙᓪᓕᐊᔪᓕᕆᔨᒃᑯᑦ) ᐊᒪᓗ ᓄᓇᕗᑦ 
ᑐᙵᕕᒃᑯᑦ (ᓂᕐᔪᑎᓕᕆᔨᒃᑯᑦ ᐊᒪᓗ 
ᐊᕙᑎᓕᕆᔨᒃᑯᑦ).

1.c ᒫᑦᓯ 31, 2014-ᖑᖅᑳᖅᑎᓐᓇᒍ 
ᑕᐃᒪᙳᖅᑐᖅ 
ᓂᐃᕕᐊᒃᓴᙳᖅᑎᑦᑎᓂᖅ ᐃᓄᐃᑦ 
ᓂᕿᖏᓐᓄᑦ ᐱᓕᕆᖃᑎᒌᒃᑐᑦ.

ᐃᓚᒋᔭᐅᔪᓄᑦ ᑲᑐᔾᔨᖃᑎᒌᑦ 
ᐃᓕᑕᕆᔭᐅᓚᐅᖅᑐᑦ ᐊᒪᓗ ᐱᓕᕆᓂᕐᒧᑦ 
ᑲᑎᕐᒪᔪᑦ ᐱᒋᐊᖃᑦᑕᕐᓂᐊᖅᑐᑦ 
ᐱᔭᕆᐊᖃᕌᖓᑕ.

1.e ᒫᑦᓯ 31, 2015-ᖑᖅᑳᖅᑎᓐᓇᒍ ᓄᑖᑦ 
ᐊᑐᐊᒐᐃᑦ ᐊᒪᓗ ᐊᑐᖅᑕᐅᔪᒃᓴᐃᑦ 
ᐃᓄᐃᑦ ᓂᕿᖏᓐᓂᒃ ᓂᐅᕕᕐᓂᕐᒧᑦ 
ᐊᒪᓗ ᐱᔨᑦᑎᕋᐃᓂᖅ ᒐᕙᒪᒃᑯᓐᓂᒃᑦ-
ᑮᓇᐅᔭᖃᖅᑎᑕᐅᔪᓄᑦ.

ᒪᓕᒃᑕᐅᔪᒃᓴᐃᑦ ᑐᓂᓯᓂᕐᒧᑦ 
ᐃᓄᐃᑦ ᓂᕿᖏᓐᓂᒃ ᒐᕙᒪᑎᒍᑦ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᓂᑦ 
ᐊᒪᓗ ᓄᓇᓕᖕᒦᖓᔪᓂᑦ ᑐᕌᖓᔪᓄᑦ 
ᐱᐊᓂᒃᑕᐅᕙᓪᓕᐊᓕᓚᐅᖅᑐᑦ ᒫᑦᓯ 
31, 2015-ᒥᑦ.  ᒪᓕᒃᑕᐅᔪᒃᓴᐃᑦ 
ᒫᓐᓇᐅᔪᖅ ᐆᒃᑑᑎᐅᔪᑦ ᐱᓕᕆᔨᖏᓐᓄᑦ 
ᕿᒥᕐᕈᔭᐅᓂᕐᒧᑦ. ᑲᑐᔾᔨᖃᑎᒌᑦ 
ᖃᐅᔨᓂᐊᖅᑐᑦ ᐱᒋᐊᑲᓐᓂᕐᓂᐅᔪᓂᒃ 
ᐱᓕᕆᐊᒧᑦ 2015-16-ᒥᑦ.

2.d ᒫᑦᓯ 31, 2015-ᖑᖅᑳᖅᑎᓐᓇᒍ 
ᐊᑐᓕᖅᑎᑦᑎᓂᖅ ᐊᑭᐅᔪᓄᑦ 
ᖃᐅᔨᓴᐃᓂᖅ ᓄᓇᕗᒻᒥ 
ᓄᓇᓕᓗᒃᑖᓄᑦ, ᐱᕝᕕᐅᔪᑕᖃᖅᐸᑦ.

2015 ᓄᓇᕗᑦ ᓂᖀᑦ ᐊᑭᖏᓐᓄᑦ 
ᖃᐅᔨᓴᐃᓂᖅᑕᖃᓚᐅᖅᑐᖅ ᒫᑦᓯ 2014-
ᒥᑦ ᐊᑐᓂ ᓄᓇᕗᑦ ᓄᓇᓕᖏᓐᓂᑦ.  
ᖃᓄᐃᖓᓂᐅᔪᑦ ᑕᑯᔭᒃᓴᙳᕐᓂᐊᖅᑐᑦ 
2015-16-ᒥᑦ ᓄᓇᕗᒻᒥ ᓈᓴᐅᓯᕆᔨᒃᑯᑦ 
ᑲᑎᑦᑎᐊᓂᒃᐸᑕ ᐊᒪᓗ ᖃᐅᔨᓴᕐᓗᒋᑦ 
ᓈᓴᐅᑏᑦ/ᑎᑎᖅᑲᐃᑦ.

2.f ᒫᑦᓯ 31, 2015-ᖑᖅᑳᖅᑎᓐᓇᒍ 
ᐱᐅᓂᖅᓴᓂᒃ ᐱᑕᖃᕐᓗᓂ 
ᓂᕿᑦᑎᐊᕙᓂᒃ ᓂᐃᕕᕐᕖᑦ, 
ᐃᓱᒪᒋᓗᐊᕐᓗᒋᑦ ᐅᖓᓯᖕᓂᖅᓴᐃᑦ 
ᓄᓇᓖᑦ.

ᑯᐊᑉᑯᑦ ᐃᓚᒌᓴᒃᑯᑦ ᓄᑖᓂᒃ 
ᓂᐅᕕᕐᕕᖕᒥᑦ ᑕᑯᔭᒃᓴᐅᑎᖃᓕᖅᑐᑦ 
“ᓄᑖᖅ ᓯᕗᓪᓕᖅ”-ᖑᑉᓗᓂ 
ᐊᖏᒡᓕᒋᐊᖅᓯᒪᔪᓕᓪᓗ ᓂᕿᑦᑎᐊᕙᖕᓂᒃ 
ᓂᕿᖃᕐᓂᕐᒧᑦ.  ᑯᐊᐸᒃᑯᑦ ᐃᓚᓯᓚᐅᖅᑐᑦ 
ᐱᓕᕆᔨᒥᒃ (ᓂᐅᕕᐊᒃᓴᓄᑦ 
ᑐᑭᒧᐊᒃᑎᑦᑎᔨ - ᓄᑖᑦ) ᐃᑲᔪᐃᓂᐊᖅᑐᖅ 
ᐱᕙᓪᓕᐊᓂᕐᒧᑦ, ᑐᓴᐅᒪᖃᑦᑕᐅᑎᓂᕐᒧᑦ, 
ᐊᒪᓗ ᐊᑐᓕᖅᑎᑦᑎᓂᕐᒧᑦ 
ᐊᔪᕈᖕᓃᖅᓴᓂᕐᒧᑦ ᑐᕌᖓᔪᓂᒃ ᐃᑲᔪᐃᔪᑦ 
ᒪᓂᒪᓂᖏᑦ ᐊᒪᓗ ᖃᓄᐃᓐᓂᕆᔭᖏᑦᑕ 
ᓱᕈᕈᖕᓇᖅᑐᑦ ᓂᖀᑦ ᑯᐊᐸᒃᑐᑦ 
ᓂᐅᕕᕐᕕᖏᓐᓂᑦ.

ᓂᐅᕕᖅᑏᑦ ᒫᓐᓇᐅᔪᖅ 
ᐋᕿᒃᓱᐃᑲᓐᓂᖅᑐᑦ ᐱᖓᓲᔪᑦ ᓂᐅᕕᕐᕖᑦ 
ᓄᓇᕗᒻᒥ ᐃᓚᐅᑎᑦᑎᓂᐊᖅᑐᑦ 
ᐊᖏᒡᓕᒋᐊᖅᑎᑦᑎᓂᕐᒥᒃ 
ᐊᔾᔨᒌᖏᑦᑐᓂᒃ ᓂᕿᑦᑎᐊᕙᖃᕐᓂᕐᒧᑦ.  
ᓂᐅᕕᖅᑎᒃᑯᑦ ᐃᑲᔪᖅᑐᐃᓚᐅᖅᑐᑦ 
ᐱᓕᕆᐊᕆᑉᓗᒍ ᐱᕚᓪᓕᖅᑎᑦᑎᓂᕐᒥᒃ 
NNC ᑐᕌᖓᔪᒥᑦ, ᐃᓚᐅᑉᓗᑎᒃ 
ᑮᓇᐅᔭᖅᑖᖅᑎᑦᑎᒃᑲᓐᓂᕐᓂᖅ ᐊᒪᓗ 
ᑐᓴᐅᒪᑎᑦᑎᓂᖅ.  ᓂᐅᕕᖅᑏᑦ 
ᖃᐅᔨᓚᐅᖅᑐᑦ 10%-ᒥᑦ 
ᒥᒃᖠᒋᐊᖅᑐᖅ ᐃᓂᖓ 1 ᐊᑭᖏᑦ 
ᑕᐃᒪᙵᑦ ᒫᑦᓯ 2011-ᒥᑦ ᐊᒪᓗ 
25%-ᒥᒃ ᐊᖏᒡᓕᒋᐊᖅᖢᑎᒃ 
ᓂᐅᕕᖅᑕᐅᓂᖏᑦ.  ᖃᓄᐃᖓᓂᐅᔪᑦ 
ᑎᑭᐅᑎᔭᐅᓚᐅᖅᑐᑦ ᐃᑲᔪᐃᓂᒃᑯᑦ, 
ᐋᔩᖃᑎᒌᖕᓂᒃᑯᑦ ᐊᑭᒡᓕᒋᐊᖅᑎᑦᑎᓂᕐᒥᒃ 
ᑎᖕᒥᓲᑰᕈᑎᕋᓗᐃᑦ ᐊᒪᓗ 
ᒥᒃᖠᒋᐊᖅᖢᒋᑦ ᐱᖁᑎᓄᑦ ᑭᒡᓕᐅᔪᑦ.

ᓂᐃᕕᖅᑎᓂ 
ᓂᐅᕕᖅᑕᐅᔪᑦ 
ᓂᖀᑦ

2.a ᔭᓄᐊᕆ 1, 2015-ᖑᖅᑳᖅᑎᓐᓇᒍ 
ᐃᒐᓂᕐᒧᑦ ᒪᓕᒃᑕᐅᔪᒃᓴᓄᑦ ᐃᒪᓗ 
ᐊᑯᓂᐅᔪᖅ-ᑕᑭᓂᖓ ᐱᓕᐊᖃᕐᓂᕐᒧᑦ 
ᐸᕐᓇᐅᑎ.

2015 Core Recipe ᐱᓕᕆᐊᖅ 
ᑕᐃᒪᙳᓚᐅᖅᑐᖅ ᒫᑦᓯ 2015-ᒥᑦ ᐊᒪᓗ 
ᐊᐅᓛᕐᓂᐊᖅᖢᓂ ᕕᕗᐊᕆ 2016-ᒧᑦ 
ᑎᑭᓪᓗᒍ.  ᑕᖅᑭᑕᒫᑦ ᐃᒐᔾᔪᑎᒃᓴᐃᑦ 
ᒪᓂᒪᖃᑦᑕᕐᓂᐊᖅᑐᑦ ᓄᓇᕗᑦ 
25-ᖑᔪᓄᑦ ᓄᓇᓕᖏᓐᓄᑦ ᐊᒪᓗ 
ᖃᕆᑕᐅᔭᒃᑯᑦ ᐊᔾᔨᖏᑦ ᒪᓂᒪᓂᐊᖅᑐᑦ 
ᐋᓐᓂᐊᖃᖅᑕᐃᓕᒪᓂᖃᕐᓗᓂ ᐃᓅᓂᖅ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ 
(http://www.livehealthy.gov.nu.ca/
en/resources).

2.b ᒫᑦᓯ 31, 2015-ᖑᖅᑳᖅᑎᓐᓇᒍ 
ᐊᕕᒃᑐᖅᓯᒪᔪᑦ ᐱᓕᕆᖃᑎᒌᖕᓂᕐᒧᑦ 
ᐱᓕᕆᐊᕆᓗᒍ ᐃᓕᓐᓂᐊᕐᕕᖕᒥᑦ 
ᓂᕿᓄᑦ ᒪᓕᒃᑕᐅᔪᒃᓴᐃᑦ.

ᐃᓕᓐᓂᐊᖅᑐᓕᕆᔨᒃᑯᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓪᓗ 
ᐃᓚᐅᖃᑕᐅᔪᑦ ᑲᑎᕐᒪᑉᓗᑎᒃ 
ᑲᑐᔾᔨᖃᑎᒌᑦ ᐃᓕᓐᓂᐊᕐᓂᕐᒧᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᑲᓇᑕ/
ᑲᓇᑕᐅᑉ ᐊᕕᒃᑐᖅᓯᒪᔪᖏᑦ/
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᑦ 
ᐱᓕᕆᐊᖃᕐᓂᕐᒧᑦ ᑲᑎᕐᒪᔪᑦ 
ᓴᖅᑭᔮᖅᑎᓐᓂᕐᒧᑦ ᐃᓕᓐᓂᐊᖅᑎᐅᑉ 
ᖃᓄᐃᖏᑦᑎᐊᕐᓂᖓᓄᑦ ᐊᒪᓗ 
ᑎᑭᐅᑎᓂᖏᓐᓄᑦ ᓄᑕᖅᑲᓗᒃᑖᓄᑦ 
ᐊᒪᓗ ᒪᒃᑯᒃᑐᓄᑦ.  ᑲᓇᑕᒥᑦ 
ᐃᓕᓐᓂᐊᖅᑐᓄᑦ ᓂᕿᒋᔭᐅᔪᓄᑦ 
ᒪᓕᒃᑕᐅᔪᒃᓴᐃᑦ ᐋᕿᒃᑕᐅᓚᐅᖅᑐᑦ, 
ᐊᒪᓗ ᐊᑐᖅᑕᐅᔪᖕᓇᖅᓯᔪᑦ ᑲᓇᑕᐅᑉ 
ᐊᕕᒃᑐᖅᓯᒪᔪᖁᑎᖏᓐᓄᑦ ᐊᒪᓗ 
ᐅᑭᐅᖅᑕᑐᒥᑦ ᐊᕕᒃᑐᖅᓯᒪᔪᖏᓐᓄᑦ 
ᐃᖢᐊᖅᑑᓂᖏᓐᓄᑦ.

2.c ᒫᑦᓯ 31, 2014-ᖑᖅᑳᖅᑎᓐᓇᒍ 
ᐊᑯᓂᐅᔪᖅ-ᑕᑭᓂᖓ ᑐᒃᓯᕋᐅᑎ 
ᓄᓇᕗᒻᒧᓗᒃᑖᖅ ᐊᑭᓄᑦ ᖃᐅᔨᓴᐃᓂᖅ.

2014 ᓄᓇᕗᑦ ᓂᖀᑦ ᐊᑭᖏᓐᓄᑦ 
ᖃᐅᔨᓴᐃᓂᖅ ᐱᐊᓂᓚᐅᖅᑐᖅ ᒫᑦᓯ 
2014-ᒥᑦ ᐊᑐᓂ ᓄᓇᕗᑦ ᓄᓇᓕᖏᓐᓂᑦ. 
ᓈᓴᐅᑎᓄᑦ ᐅᑉᓗᒥᒨᓕᖅᑐᖅᓯᒪᔪᑦ 
ᑎᑎᖅᑲᐃᑦ ᖃᓄᑎᒋᐅᓂᖅᓴᐅᓂᖏᓐᓄᑦ 
ᐊᑭᐅᔪᑦ ᓴᖅᑭᑕᐅᓚᐅᖅᑐᑦ 
ᓄᓇᕗᒻᒥ ᓈᓴᐅᓯᕆᔨᑯᓐᓄᑦ, 
ᐊᒪᓗ ᓇᓗᓇᐃᔭᖅᓯᒪᔪᑦ ᐊᑭᐅᔪᑦ 
ᐊᑉᒍᖅᓯᒪᑉᓗᑎᒃ ᓴᖅᑭᑕᐅᑉᓗᑎᒃ 
ᓄᓇᕗᒻᒥᑦ ᓈᓴᐅᓯᕆᔨᒃᑯᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖓᓐᓂᑦ (http://www.
stats.gov.nu.ca/en/Economic%20
prices.aspx).

ᓄᓇᓕᖕᒥᑦ 
ᓂᕿᓕᐅᕆᓂᖅ

3.a ᒫᑦᓯ 31, 2015-ᖑᖅᑳᖅᑎᓐᓇᒍ 
ᓈᓴᐃᓗᓂ ᖃᐅᔨᓴᐃᓂᕐᒧᑦ 
ᓯᕗᓪᓕᖅᐸᐅᑎᔭᐅᖃᐅᑕᐅᔭᕆᐊᓕᖕᓂᑦ 
ᖃᓄᐃᓕᐅᕆᐊᕐᓂᕐᒧᑦ.

ᑲᑐᔾᔨᖃᑎᒌᑦ ᑐᓂᓯᓚᐅᖅᑐᑦ 
ᓄᓇᕗᑦ ᖃᐅᔨᓴᐃᔨᑯᓐᓄᑦ 
ᑎᑎᕋᖅᓯᒪᔪᓂᒃ ᖃᐅᔨᓴᐃᓂᕐᒧᑦ 
ᓯᕗᓪᓕᖅᐸᐅᑎᔭᐅᔭᕆᐊᖃᖅᑐᓂᒃ 
ᐱᐅᓯᒋᐊᖅᓯᓇᓱᖕᓂᕐᒧᑦ ᑕᒪᑐᒧᙵ 
ᓂᕿᖃᖅᑎᑦᑎᓂᕐᒧᑦ ᐱᔾᔪᑕᐅᔪᓂᒃ 
ᖃᐅᔨᓴᐃᓂᐅᔪᖅ ᓄᓇᕗᒻᒥᑦ.  ᓄᓇᕗᒻᒥ 
ᓂᕿᖃᖅᑎᑦᑎᓂᕐᒧᑦ ᑐᑭᒧᐊᒃᑎᑦᑎᔨ 
ᑲᑎᖃᑎᖃᓚᐅᖅᑐᖅ ᖃᑉᓯᐊᕐᔪᖕᓂᑦ 
ᖃᐅᔨᓴᐃᔨᐅᔪᓂᒃ ᐅᖃᐅᓯᖃᕐᓂᕐᒧᑦ 
ᑲᑐᔾᔨᖃᑎᒌᑦ ᖃᐅᔨᓴᐃᓂᕐᒧᑦ 
ᓯᕗᓪᓕᖅᐸᐅᑎᖁᔭᖏᓐᓂᑦ.

ᐃᓅᓯᓕᕆᓂᕐᒧᑦ 
ᐊᔪᙱᓐᓃᑦ

4.a ᒫᑦᓯ 31, 2014-ᖑᖅᑳᖅᑎᓐᓇᒍ 
ᐃᓅᓯᓕᕆᓂᕐᒧᑦ ᐊᔪᙱᓐᓂᖃᕐᓂᕐᒧᑦ 
ᐱᓕᕆᓂᐊᖅᑐᓂᒃ ᓴᖅᑭᑦᑎᓗᓂ.

ᐃᓚᒋᔭᐅᔪᓄᑦ ᑲᑐᔾᔨᖃᑎᒌᑦ 
ᐃᓕᑕᕆᔭᐅᓚᐅᖅᑐᑦ ᐊᒪᓗ ᐱᓕᕆᓂᕐᒧᑦ 
ᑲᑎᕐᒪᔪᑦ ᐱᒋᐊᖃᑦᑕᕐᓂᐊᖅᑐᑦ 
ᐱᔭᕆᐊᖃᕌᖓᑕ.

4.b ᒫᑦᓯ 31, 2014-ᖑᖅᑳᖅᑎᓐᓇᒍ 
ᐋᓐᓂᐊᖃᖅᑕᐃᓕᒪᓂᖃᖅᑐᒥᒃ 
ᐃᓅᓂᕐᒧᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᕐᕕᒃ.

ᐋᓐᓂᐊᖃᖅᑕᐃᓕᒪᓂᒃᑯᑦ ᐃᓅᓂᖅ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ 
ᑕᐃᒪᙳᓚᐅᖅᑐᖅ 2014-ᒥᑦ 
(www.livehealthy.gov.nu.ca). 
ᑕᑯᔭᐅᒋᐊᖅᑕᕐᕕᖕᒥᑦ ᐃᓚᐅᔪᑦ 
ᑐᑭᓯᐅᒪᔾᔪᑏᑦ ᓂᕆᑦᑎᐊᖃᑦᑕᕐᓂᕐᒥᒃ 
ᐊᒪᓗ ᑐᓂᓯᓂᕐᒧᑦ ᐱᕝᕕᐅᔪᓂᒃ ᓲᕐᓗ 
ᓄᓇᕗᑦ ᓂᕿᖏᓐᓄᑦ ᒪᓕᒃᑕᐅᔪᒃᓴᖅ, 
ᓂᕿᑦᑎᐊᕙᐃᑦ ᒥᒃᓵᓄᑦ ᐊᓕᓚᔪᖅ, 
ᐊᒪᓗ ᐃᒐᔾᔪᑏᑦ.

ᑐᕌᖓᔪᑦ ᐊᒪᓗ 
ᓄᓇᓕᖕᒥᑦ 
ᐱᓕᕆᐊᒃᓴᐃᑦ

5.a ᒫᑦᓯ 31, 2014-ᖑᖅᑳᖅᑎᓐᓇᒍ 
ᓴᖅᑭᑦᑎᓗᓂ ᐅᑉᓛᕈᒥᑕᖅᑎᑦᑎᓂᕐᒧᑦ 
ᑎᕌᖓᔪᒧᑦ ᐱᓕᕆᖃᑎᒌᒃᑐᓂᒃ.

ᐃᓚᒋᔭᐅᔪᑦ ᑲᑐᔾᔨᖃᑎᒌᑦ 
ᐃᓕᑕᕆᔭᐅᓚᐅᖅᑐᑦ.  ᐱᓕᕆᖃᑎᒌᒃᑐᑦ 
ᑲᑎᖃᑦᑕᖅᑐᑦ ᐊᒪᓗ 
ᕿᒥᕐᕈᑉᓗᑎᒃ ᖃᓄᖅ ᒫᓐᓇᐅᔪᖅ 
ᐅᑉᓛᕈᒥᑕᖅᑎᑦᑎᓂᕐᒧᑦ ᑐᕌᖓᔪᑦ 
ᐱᐅᓯᒋᐊᕈᖕᓇᕐᒪᖔᑦ.  ᐱᓕᕆᖃᑎᒌᒃᑐᑦ 
ᓇᓗᓇᐃᖅᓯᕙᓪᓕᐊᓂᖃᖅᑐᑦ 
ᐱᓕᕆᐊᒃᓴᖏᓐᓂᑦ, ᐱᔭᒃᓴᐅᑎᖏᓐᓂᒃ, 
ᐊᒪᓗ ᐱᓂᐊᕐᓂᕆᔭᖏᓐᓂᒃ 
ᐃᓚᒋᔭᐅᔪᑦ ᑲᑐᔾᔨᖃᑎᒌᑦ ᐱᔾᔪᑎᒋᑉᓗᒍ 
ᐅᑉᓛᕈᒥᑕᖅᑎᑦᑎᓂᕐᒧᑦ ᑐᕌᖓᔪᑦ 
ᓄᓇᕗᒻᒥᑦ.

ᐊᑐᖅᑕᐅᓂᐊᖅᑐᖅ ᖃᓄᐃᖓᓂᖓ ᐅᑉᓗᒥᒨᓕᖅᓯᒪᔪᖅ

5.b ᒫᑦᓯ 31, 2014-ᖑᖅᑳᖅᑎᓐᓇᒍ 
ᐅᑉᓛᕈᒥᑕᖅᑎᑦᑎᓂᕐᒧᑦ 
ᑐᕌᖓᔪᒧᑦ ᒪᓕᒃᑕᐅᔪᒃᓴᖅ ᐊᒪᓗ 
ᐅᑉᓛᕈᒥᑕᖅᑎᑦᑎᓂᕐᒧᑦ ᑐᕌᖓᔪᖅ 
ᐃᒐᔾᔪᑎ ᐅᖃᓕᒫᖅ.

ᓄᓇᕗᒻᒥ ᐅᑉᓛᕈᒥᑕᖅᑎᑦᑎᓂᕐᒧᑦ 
ᑐᕌᖓᔪᓄᑦ ᒪᓕᒃᑕᐅᔪᒃᓴᖅ 
ᐅᖃᓕᒫᖅ ᐊᒪᓗ ᐅᓪᓛᒃᑯᑦ! ᓄᓇᕗᒻᒥ 
ᐅᑉᓛᕈᒥᑕᖅᑎᑦᑎᓂᕐᒧᑦ ᑐᕌᖓᔪᓄᑦ 
ᐃᒐᔾᔪᑎ ᓴᖅᑭᑕᐅᓚᐅᖅᑐᑦ 
ᑐᓂᐅᖃᐅᑕᐅᑉᓗᑎᒡᓗ 25-
ᖑᔪᓄᑦ ᓄᓇᕗᑦ ᓄᓇᓕᖏᓐᓄᑦ.  
ᒪᓂᒪᖕᒥᔪᑦ ᐱᕝᕕᐅᔪᖕᓇᖅᑐᑎᑐᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓅᓂᖅ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᒍᑦ 
(www.livehealthy.gov.nu.ca).

5.c ᒫᑦᓯ 31, 2014-ᖑᖅᑳᖅᑎᓐᓇᒍ 
ᓄᓇᓕᖕᒦᖓᔪᒥᒃ ᖃᓄᐃᓕᐅᕐᓂᕐᒧᑦ 
ᐱᓕᕆᖃᑎᒌᖕᓂᐊᖅᑐᓂᒃ 
ᓴᖅᑭᑦᑎᓗᓂ.

ᐃᓚᒋᔭᐅᔪᓄᑦ ᑲᑐᔾᔨᖃᑎᒌᑦ 
ᐃᓕᑕᕆᔭᐅᓚᐅᖅᑐᑦ ᐊᒪᓗ ᐱᓕᕆᓂᕐᒧᑦ 
ᑲᑎᕐᒪᔪᑦ ᐱᒋᐊᖃᑦᑕᕐᓂᐊᖅᑐᑦ 
ᐱᔭᕆᐊᖃᕌᖓᑕ.

5.d ᒫᑦᓯ 31, 2014-ᖑᖅᑳᖅᑎᓐᓇᒍ 
ᐱᐊᓂᒃᓯᒪᔪᖅ ᐊᒪᓗ 
ᑐᓂᐅᖃᐅᑕᐅᔪᖅ ᒪᓕᒃᑕᐅᔪᒃᓴᖅ 
ᑮᓇᐅᔭᖃᖅᑎᑦᑎᔪᑦ ᓄᓇᓕᖕᓄᑦ 
ᑐᕌᖓᔪᓂᒃ.

ᖃᕆᑕᐅᔭᒧᑦ ᐊᑐᖅᑐᑦ ᐃᓗᓕᖃᖅᑐᑦ 
ᓄᓇᕗᑦ ᒐᕙᒪᒃᑯᖏᑦᑕ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᖏᑦ 
ᑮᓇᐅᔭᓂᒃ ᐱᕝᕕᐅᔪᖕᓇᖅᑐᑦ 
ᐱᐊᓂᒃᑕᐅᓚᐅᖅᑐᑦ 
ᑐᓂᐅᖃᐅᑕᐅᑉᓗᑎᒡᓗ 25-ᖑᔪᓄᑦ 
ᓄᓇᕗᑦ ᓄᓇᓕᖏᓐᓄᑦ.

5.e ᒫᑦᓯ 31, 2014-ᖑᖅᑳᖅᑎᓐᓇᒍ 
ᐱᐊᓂᒃᓯᒪᔪᖅ ᐊᒪᓗ 
ᑐᓂᐅᖃᐅᑕᐅᔪᖅ ᐱᕝᕕᐅᖃᑦᑕᖅᑐᖅ 
ᖃᓄᐃᖏᑦᑎᐊᕐᓂᕐᒧᑦ ᑐᕌᖓᔪᒧᑦ 
ᐅᓱᒪᒃᓴᖅᓯᐅᕈᑏᑦ.

ᑎᑎᕋᖅᓯᒪᔪᑦ ᖃᓄᐃᖏᑦᑎᐊᕐᓂᕐᒧᑦ 
ᑐᕌᖓᔪᒧᑦ ᐃᓱᒪᒃᓴᖅᓯᐅᕈᑏᑦ 
ᐆᒃᑑᑎᑎᑐᑦ ᐱᔭᐅᓯᒪᓕᖅᑐᖅ.

ᐊᑐᐊᒐᖅ ᐊᒪᓗ 
ᒪᓕᒐᖅ

6.a ᒫᑦᓯ 31, 2014-ᖑᖅᑳᖅᑎᓐᓇᒍ 
ᓄᓇᓕᖕᒦᖓᔪᖅ ᐱᓕᕆᖃᑎᒌᖕᓃᑦ 
ᓂᕿᓂᒃ ᓂᐅᕕᐊᒃᓴᖃᖃᑦᑕᖅᑐᑦ, 
ᐃᓄᐃᑦ ᓂᕿᖏᓐᓂᒃ 
ᐱᕝᕕᐅᖃᑦᑕᖅᑐᑦ, ᐊᒪᓗ 
ᓄᓇᓕᖕᒦᖓᔪᑦ ᓂᕿᓄᑦ ᑐᕌᖓᔪᑦ 
ᐊᔪᙱᑎᑕᐅᔪᑦ ᓂᖀᑦ ᓄᓇᓕᖕᒥᑦ 
ᑲᑐᔾᔨᖃᑎᒌᖕᓄᐊᖅᑎᓐᓂᕐᒧᑦ ᐊᒪᓗ 
ᑐᕌᖓᔪᑦ.

ᑯᐊᐸᒃᑯᑦ ᑐᓴᖅᑎᑦᑎᓯᒪᔪᑦ ᐃᓗᓕᖏᓐᓂᒃ 
ᑐᓂᕐᕈᑎᖃᕐᓂᕐᒧᑦ ᓂᕿᓂᒃ ᐱᖁᔭᖅ 
ᑲᑎᒪᔨᖏᓐᓄᑦ ᓂᐅᕕᐊᒃᓴᐃᑦ ᒥᒃᓵᓄᑦ 
ᑐᓴᖅᑎᑦᑎᔾᔪᑎᖏᑦᑎᒍᑦ.  ᓂᐅᕕᖅᑏᑦ 
ᒫᓐᓇᐅᔪᖅ ᐱᕙᓪᓕᐊᓂᖃᖅᑐᑦ 
ᐋᕿᐅᒪᔪᒥᒃ ᓂᕿᓂᒃ ᑐᓂᕐᕈᑎᒧᑦ 
ᐊᑐᐊᒐᒥᒃ ᓂᐅᕕᕐᕕᓗᒃᑖᓄᑦ. 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 
ᑲᑎᑎᑦᑎᓚᐅᖅᑐᑦ ᑐᑭᓯᐅᒪᔾᔪᑎᓂᒃ 
ᐱᒻᒪᕆᐅᓂᖓ ᓂᖀᑦ 
ᐅᓗᕆᐊᓇᖅᑐᒦᙱᓐᓂᕐᒧᑦ 
ᐊᒪᓗ ᐅᓗᕆᐊᓇᙱᑦᑐᒃᑯᑦ 
ᓂᕿᓕᕆᓂᕐᒥᒃ.  ᑎᑎᖅᑲᐃᑦ - “ᓯᑕᒪᑦ 
ᐊᑐᖅᑕᐅᓂᐊᖅᑐᑦ ᓂᕿᓂᙶᖅᑐᓂᒃ 
ᐋᓐᓂᐊᖅᑖᖅᑎᑦᑎᑕᐃᓕᒪᓂᕐᒧᑦ” ᐊᒪᓗ 
ᓱᓕᔪᓂᒃ ᐃᓗᓕᓕᖕᒧᑦ ᑎᑎᖅᑲᖅ 
“ᑐᓂᕐᕈᑏᑦ ᓂᕿᓄᑦ ᒪᓕᒃᑕᐅᔪᒃᓴᐃᑦ” 
- ᑐᓂᓯᔪᖅ ᑐᑭᓯᐅᒪᔾᔪᑎᓂᒃ 
ᑐᖅᑯᖅᓯᑦᑎᐊᕐᓂᕐᒥᒃ ᓂᕿᓂᒃ, 
ᐱᓕᕆᐊᕆᓂᕐᒧᑦ ᐊᒪᓗ ᐸᕐᓇᐃᓂᕐᒧᑦ.



ᓄᓇᕗᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ ᑲᑐᔾᔨᖃᑎᒌᑦ

ᐊᕐᕌᒍᑕᒫᖅ ᐅᓂᑉᑳᖅ 2014-2015


